
УнэтIакIуэхэр  утыку
    къохьэ

Шэрэдждэсхэм я узыншагъэр къапщытэ

Кремлым и уардэунэм

ЩIыналъэр  зэIузэпэщ  ящI Ди къуэш республикэхэм

Мы махуэхэм КъБР-м узыншагъэр 
 хъумэнымкIэ и министр Къалэбатэ Рус-
там медицинэм и унэтIыныгъэ зэхуэ мы-
дэхэмкIэ IэщIагъэлI зыбжанэ и гъусэу 
Шэрэдж район сымаджэщым и поликли-
никэм щыIащ. Министрым и гъусэу абы 
щылэжьащ  КъБР-м Узыншагъэр хъумэ-
нымкIэ и министерствэм  штатым хэмыт и 
эндокринолог IэщIагъэлI нэхъыщхьэ Щы-
хъэ лы Иринэ, Гу узыфэхэмкIэ сымаджэ-
щым и кардиолог Iэджырэ Мурат, Лышх 
узыфэхэм щеIэзэ диспансерым и онко-
лог-маммолог Гындыгъу Маринэ, Рес-
публикэ клиникэ сымаджэщым и орто-
пед-травматолог Мэкъуауэ Алим сымэ. 

ДОХУТЫРХЭР хуэзащ цIыху 89-м, зэплъа-
хэм я узыншагъэр зыхуэдэм елъытауэ узым 
зэрыпэщIэтынум, Iэзэгъуэ яхуэхъунухэр 
жра Iащ, къищынэмыщIауэ языныкъуэхэм 
операцэ зэрырагъэщIын хуейм, нэхъ куууэ я 
щытыкIэр кърагъэпщытэным теухуа чэн-
джэщхэр иратащ. 

Къалэбатэ Рустам къызэрыхигъэщамкIэ, 
район поликлиникэхэм щрагъэкIуэкI мып-
хуэдэ зэIущIэхэм мыхьэнэшхуэ яIэщ цIыху-
хэм ягъуэт медицинэ дэIэпыкъуныгъэхэм я 
фIагъыр зыхуэдэр, IэнатIэм лэжьыгъэр 
зэрыщекIуэкIыр езыми къищIэнымкIэ. 

«Узыншагъэр хъумэн» лъэпкъ проектым 
хыхьэу мы поликлиникэм зэгъэпэщыжыны-
гъэ лэжьыгъэхэр нэгъабэ щрагъэкIуэкIауэ 
щытащ. Шэрэдж район администрацэм и 
Iэтащхьэ Кульбаев Алан щIыгъуу минист-
рым зригъэлъэгъуащ IуэхущIапIэм игъуэ та 
зыужьыныгъэхэр, медицинэм къигъэув 
иджырей жыпхъэщIэхэм тету лэжьыгъэр 
зэрызэтеублами зыщигъэгъуэзащ. Абы 
ипкъ иткIэ, цIыхухэм я тыншыпIэм хуэщIауэ 
поликлиникэм и пэшхэр, терапие, диаг-
ностикэ къудамэхэр, лабораторэр зэха-
гъэщхьэхукIащ.  Диагностикэ Iэмэпсы-
мыщIэхэр щагъэуващ. 

Министрым къыхигъэщащ медицинэ 
IуэхущIапIэм бжыгъэр зи лъабжьэ техноло-
гиехэр къызэрыщагъэсэбэпым, цIыхухэр 
зыхуей IэщIагъэлIхэм я деж электрон Iэма-
лыр къагъэсэбэпу зэрызыщрагъэтхым арэ-
зы къызэрищIар. Апхуэдэуи къыхигъэщащ 
гулъытэ зыхуэщIыпхъэ Iуэхугъуэ зыбжанэ 
икIи ахэр зэман гъунэгъум къриубыдэу 
зэфIагъэкIыну пщэрылъ ящищIащ.

Мыбы ипэкIэ Къалэбатэр цIыхухэм щахуэ-
защ Шэджэм, Лэскэн район сымаджэщхэм 
я поликлиникэхэм. Накъыгъэ мазэм Тэрч 
район сымаджэщым и поликлиникэм кIуэну 
траухуащ.

ЩХЬЭЩЭМЫЩI Изэ.

Хабзэ хъуауэ, ди къэралым щокIуэкI курыт школхэм 
щеджэ сабийхэм я класс унафэщIхэмрэ ныбжьыщIэхэм 
я унэтIакIуэхэмрэ я зэхуэс инхэр. 2023 гъэм екIуэкIыну 
ап хуэдэ зэIущIэм хэтынухэр мы зэманым ягъэбел-
джылы. Форумым кърихьэлIэхэр къыхатхыкIынущ мэ-
лы жьы хьым и 20 пщIондэ. 

КЛАСС унафэщIхэмрэ унэтIакIуэхэмрэ я Ещанэ Урысей-
псо зэхуэсыр Iуэхугъуэ зэмылIэужьыгъуэ хьэлэмэт куэдкIэ 
гъэнщIауэ екIуэкIынущ. Абы хэтынущ егъэ джэ ныгъэ куп-
щIафIэхэр, щэнхабзэ Iуэхугъуэхэр, щылэжьэнущ щIэблэм 
я ущиякIуэхэм я еплъыкIэхэр, Iуэху зехьэкIэ мардэхэр наIуэ 
къыщащI зэпсэлъапIэ хуитхэр. А лэжьыгъэ хьэлэмэтхэм 
хэтыну Iэмал яIэщ класс унафэщIхэу пэщIэдзэ, курыт 
школхэм щылажьэхэм, апхуэдэуи мы гъэм къыщыщIэдза-
уэ форумым хэтыфынущ курыт щIэныгъэрэ IэщIагъэрэ 
ныбжьыщIэхэм щрагъэгъуэт лицейхэм, колледжхэм, тех-
никумхэм щIэс студент гупхэм я унафэщIхэр, практикэ 
лэжьыгъэхэмкIэ абыхэм я унэтIакIуэхэр. 

Урысейпсо зэхуэсым ухэтын папщIэ, дэфтэр хэхахэр 
гъэхьэзырын хуейщ. ЯпэщIыкIэ класс унафэщIым игъэ-
хьэзырын хуейщ езымрэ и лэжьыгъэмрэ ятеухуа хъыбар-
хэр зэрыт тхылъ. КъыкIэлъыкIуэу ар хэтынущ «Мыхьэнэш-
хуэ зиIэ псалъэмакъ» фIэщыгъэр зиIэ тест лэжьыгъэм. 
Апхуэдэуи педагогикэмкIэ бгъэдэлъ щIэ ныгъэр къэзы-
гъэлъагъуэ къызэрапщытэ лэжьыгъэ игъэ зэщIэнущ, «Сэ 
гъэсэныгъэм хэслъхьэ жэрдэмыр» видео роликри игъэ-
хьэзырынущ. Апхуэдэ щIыкIэкIэ зи Iуэху зехьэкIэ мардэхэр 
наIуэ зыщIхэм ящыщу нэхъыфIхэр къыхахынурэ Урысей-
псо зэхуэсым ирагъэблэгъэнущ. 

Класс унафэщIхэмрэ ныбжьыщIэхэм я унэтIа кIуэхэмрэ 
зыхэтыну Урысейпсо зэхуэс иныр IыхьитIу зэщхьэщыхауэ 
Москва щекIуэкIынущ. Жэпуэгъуэм и 3 - 5-хэм зэIущIэнущ 
пэщIэдзэ классхэм, зи узыншагъэм сэкъат иIэ сабий 
гупхэм, курыт щIэныгъэрэ IэщIагъэрэ ныбжьыщIэхэм 
щрагъэгъуэт еджапIэхэм я кураторхэр. КъыкIэлъыкIуэу, 
жэ пуэгъуэм и 5 – 7-хэм, екIуэкIынущ 5 - 11-нэ классхэм 
щеджэхэм я унафэщIхэм я зэхуэсыр. ЕгъэджакIуэм и ма-
хуэм, жэпуэгъуэм и 5-м, Урысейпсо зэхуэс иным хэт псори 
ирагъэблэгъэнущ Къэрал Кремль Уардэунэм абыхэм па-
пщIэ къыщызэрагъэпэщыну концертышхуэм. 

Ди республикэм щыщ класс унафэщIхэри ныб-
жьыщIэхэм я унэтIакIуэхэри хэтынущ Москва щызэхашэну 
зэ хуэсышхуэм. Абыхэм яхэтщ зэIущIэм и утыку 
къыщыпсэлъэнухэри, абы кърихьэлIахэм зи Iуэху зехьэкIэ 
мардэхэмкIэ ядэгуэшэнухэри. Бахъсэн районым хыхьэ Зе-
икъуэ къуажэм дэт курыт школ №2-м и унафэщIым 
гъэсэныгъэ лэжьыгъэмкIэ и къуэдзэ Шыбзыхъуэ Марьянэ 
къызэрилъытэмкIэ, къэралпсо зэхуэсыр IэмалыфI дыдэщ 
щIэблэр гъэсэным, ар ущииным епхауэ IэщIагъэлI па-
шэхэм яIэ еплъыкIэхэмкIэ зэдэгуэшэнымкIэ. 

Утыкушхуэм, шэч хэмылъу, сэбэпынагъ зыпылъ лэжьы-
гъэфI щекIуэкIынущ. 

КЪАРДЭН Маритэ.

ЩIыналъэхэм зегъэужьынымрэ цIыхухэм я псэукIэр 
егъэфIэкIуэнымрэ теухуауэ Бахъсэн щIыналъэм къыщ-
рахьэлIэ лэжьыгъэхэр зэпыуркъым.

МЫ ЗЭМАНЫМ купщIафIэу ягъэлажьэ «Къалэм и те-
плъэр егъэфIэкIуэн» лъэпкъ проектыр. 2023 гъэм къри-
убыдэу Бахъсэн къалэм зыхуей щыхуагъэзэнущ Ле-
нинымрэ Гагаринымрэ я цIэхэр зезыхьэ уэрамхэм тет фэтэр 
куэду зэхэт унэу 8. Илъэс куэд хъуауэ зыкIэлъымыIэба 
унэхэм сэкъатышхуэхэр ягъуэтат: унащхьэхэм уэшхыр 
пхыкI зэрыхъуам и зэранкIэ блынхэр къэупсапсэрт, ахэр 
зэраяхэр, унэ лъабжьэхэр къэтIэсхъат. Апхуэдэ щытыкIэм 
итт унэм псыр зэрекIуалIэ, къагъэсэбэпар къызэрыщIа-
шыж бжьамийхэр, ток кIапсэхэр, унэ щIыхьэпIэхэр.

Лъэпкъ пэхуэщIэм ипкъ иту къагъэщIэрэщIэжынущ 
фэтэр куэду зэхэт унэ зэтетхэм я пщIантIэхэри: жьы хъуа ас-
фальтыр щIэкIэ зэрахъуэкIынущ, тетIысхьэпIэ екIухэр 
ягъэувынущ, ихъуреягъыр къагъэнэхунущ.

«ГъуэгуфI шынагъуэншэхэр» лъэпкъ пэхуэщIэм хиубыдэу 
зэрагъэпэщыжынущ Зеикъуэ къуажэм дэт щIыналъэ сы-
маджэщым екIуалIэ Зеикъуэ – Туфкарьер - Дыгъэмыхъуэ, 
Шэрэдж псым екIуалIэ «Май - Заречнэ - Ново - Ивановскэ», 
«Балъкъэр Ипщэ - Мухол», «Прохладнэ-Iуащхьэмахуэ» 
 гъуэгухэм телъ лъэмыжхэр: асфальтыщIэр илъэс куэдкIэ 
къэмыхъеин хуэдэу иджырей мардэхэм тету тралъхьэнущ, 
лъэс зекIуапIэхэм я гъущI къэухьхэм ягъуэта ныкъусаны-
гъэхэр ягъэзэкIуэжынущ, гъуэгу дамыгъэхэр къа-
гъэщIэрэщIэжынущ.

Мы зэманым лэжьыгъэхэр и гуащIэгъуэу щокIуэкI Бахъ-
сэнрэ Дыгулыбгъуейрэ я зэхуакум дэлъ, зи кIыхьагъыр зы 
километрым нэблагъэ «Прохладнэ - Iуащхьэмахуэ» гъуэ-
гум телъ лъэмыжым. Къэбэрдей -Балъкъэрым и «Гъуэгу 
хозяйствэмкIэ управленэ» ГКУ-м и нэIэм щIэту ар къре-
хьэлIэ «Ипщэ-Ухуэныгъэ» IуэхущIапIэм.

ШЭРЭДЖ Дисэ. 

Мы махуэхэм ди къэралым щаублащ 
«ЩIэныгъэ» узэщIыныгъэ дамыгъэ зы-
Iэрызыгъэхьэну хущIэкъухэм я тхылъ хэр 
Iахын. Саугъэтыр ет «ЩIэныгъэ» Урысей 
зэгухьэныгъэм. Зэпеуэм хэтыну гукъыдэж 
зиIэхэм я тхылъхэр https://premiya.
znanierussia.ru/ сайтым ягъэхь хъунущ 
2023 гъэм и мэкъуауэгъуэм и 5 пщIондэ.

 
«Дэ дыхуейщ 2023 гъэм и саугъэтыр 

къэралым ис цIыху зэчиифIэхэу Урысей Фе-
дерацэм зыузэщIыныгъэ лэжьыгъэ ще-
зыгъэкIуэкIхэм я макъыр жыжьэу зыгъэIу-
фын Iэмал яхуэхъуну. Абы къыхэкIыу зэ-
пеуэм  хэтыну къыхузоджэ лекторхэр, узэ-
щIа кIуэхэр, зэлэжь проектхэмрэ зэ фIа гъэкI 
Iуэхугъуэ хэмрэ хэIущIыIу хъун папщIэ», - 
жиIащ «ЩIэ ныгъэ» Урысей зэгухьэныгъэм и 
уна фэщI нэхъыщхьэ Древаль Максим. Iуэ-
хум хэт хъунущ цIыхубэм я щIэныгъэ, егъэ-
джэ ныгъэ, щэнхабзэ къу леигъэр езыгъэ-
фIакIуэ, езы хэм ябгъэ дэлъ зэфIэкIхэмкIэ, 

Iуэху зехьэкIэ хэмкIэ адрейхэм ядэгуашэ, я 
зэхэщIыкIым зе зы гъэужь цIыху щхьэ хуэ хэр, 
компаниехэр, а Iуэхум хуэщIа проектхэр. 

2023 гъэм саугъэтым хущIэкъунухэр зэпе-
уэнущ унэтIыныгъэ 17-кIэ. Апхуэдэхэщ 
«Илъэ сым и унэтIакIуэ», «Къэрал зэхуаку 
зэхущытыкIэ», «Щэнхабзэмрэ гъуазджэм-
рэ», «Экономикэ. Хьэрычэт Iуэху. Хуитыны-
гъэ», «Тхыдэ», «ЩIэныгъэмрэ технологие-
хэмрэ», нэгъуэщIхэри. 

Зэпеуэм пашэ щыхъухэм я пщIэр жыла-
гъуэм щыIэта хъунущ. Абыхэм Iэмал яIэнущ 
я Iуэху зехьэкIэхэмкIэ, гупсысэ пэрытхэмкIэ 
узэщIакIуэхэм я дунейм хэIущIыIу зыщащIы-
ну. Апхуэдэу къагъуэтыфынущ я проектыфI-
хэр ядэзыгъэзэщIэну хьэзыр IэщIагъэлIхэр, 
экспертхэми щхьэхуэу ядэлэжьэ фынущ. 
Абы щытекIуэхэр Москва и Къэрал Кремль 
Уардэунэм щагъэлъэпIэнущ. Дамыгъэ хэм-
рэ саугъэтхэмрэ абыхэм езытынур къэ-
ралым и къулыкъущIэ нэхъ лъагэ дыдэхэ-
ращ. 

2023 гъэм мэлыжьыхьым и 21-р щымылажьэ махуэу
гъэувыным и IуэхукIэ 

Къэбэрдей-Балъкъэр Республикэм и Iэтащхьэм и Указ
«Я фIэщхъуныгъэр зыхуэдэнур езыхэм яубзыхужынымкIэ яIэ хуитыныгъэмрэ дин 

зэгухьэныгъэхэмрэ я IуэхукIэ» 1997 гъэм фокIадэм и 26-м къащта Федеральнэ закон 
№125-ФЗ-м и 4-нэ статьям и 7-нэ пунктым тету, Къэбэрдей-Балъкъэр Республикэм и 
Муслъымэнхэм я дин IуэхущIапIэм зэрызыкъытхуигъэзам ипкъ иткIэ НэщIикIыж хьид 
махуэшхуэм теухуауэ унафэ сощI: 

2023 гъэм мэлыжьыхьым и 21-р Къэбэрдей-Балъкъэр Республикэм щымылажьэ гу-
фIэгъуэ махуэу щыгъэувын.

Къэбэрдей-Балъкъэр Республикэм и Iэтащхьэ  КIуэкIуэ Казбек
Налшык къалэ
2023 гъэм мэлыжьыхьым и 11-м
№39-УГ

ТекIуэныгъэм
и махуэм хуэщIауэ

КЪЭРЭШЕЙ-ШЭРДЖЭС. КъШР-м и му-
зей-заповедникымрэ «ЩIэблэм ящы-
гъупщэркъым» фондымрэ «ТекIуэны-
гъэм и гъуэгухэр» проектым хыхьэу къы-
зэрагъэпэщ Хэкум и лIыхъужьыгъэ 
тхыдэм теухуа зыплъыхьыныгъэ. 

АБЫ хэтхэм яхутепсэлъыхьынущ Совет 
Армэм и зауэлI-лIыхъужьхэу Мейкъуапэ, 
Крас нодар, Орджоникидзе, Новорос-
сийск, Туапсе, Кавказым и нэгъуэщI къалэ-
хэри зыхъумахэм. АдэкIэ Iуэхум щыпащэ-
нущ музейм. 

 Кавказ щхьэдэхыпIэхэр зыхъумахэм я 
фэеплъ архитектурнэ ухуэныгъэу къэплъы-
тэ хъуну Кавказ Ищхъэрэм щыIэр а зы му-
зейрщ. 

 Мемориал комплексыр пыщIащ 1941 - 
1945 гъэхэм екIуэкIа Хэку зауэшхуэм и 
тхыдэм нэхъ мыхьэнэшхуэ щызиIа на-
пэкIуэцIхэм - 1942 гъэм и шыщхьэуIум 
Къэрэшейм и щхьэдэхыпIэхэм зауэ гуа-
щIэхэр щекIуэкIат. 

Мейкъуапэ
къыщызэIуахынущ

АДЫГЕЙ. Республикэм и щыхьэр Мей-
къуапэ и Восход район мыиным мыгувэу 
къыщызэIуахынущ поликлиникэщIэ. 
Ды зыхуэкIуэ блыщхьэм, мэлыжьыхьым 
и17-м, абы лэжьэн щIидзэнущ.

МЕДИЦИНЭ IуэхущIапIэщIэр яухуащ 
узыншагъэр хъумэныр егъэфIэкIуэным 
пыщIа щIыналъэ программэм ипкъ иткIэ 

Урысей Федерацэм щыпсэухэр нэгу зе-
гъэу жьакIуэ нэхъыбэу здэкIуэ хабзэ щIы-
пIэ хэр къахутэн папщIэ, 2022 - 2023 щIыма-
хуэ зыгъэпсэхугъэ лъэхъэнэм ап хуэ дэхэм 
хэп лъащ. Ди гуапэ зэрыхъущи,  Iуащхьэма-
хуэ лъапэ яхэхуащ  зыщагъэп сэхуну нэхъ 
къыхах бгы-лыжэ курорт нэхъыфIитхум. 

АПХУЭДЭ къэралпсо къэпщытэныгъэр 
щрагъэкIуэкIым УФ-м и щIымахуэ курорт-
хэм я хьэщIэщхэм зыщызыгъэпсэхуну 
мурад  зыщIахэм ящыщу абыхэм зыщезы-
гъэт ха хэм я бжыгъэр къалъытащ. Къэпщы-
тэны гъэ хэм къызэрагъэлъэгъуамкIэ, «Iуащ-
хьэ махуэ» курортыр ящыщщ зы гъэп  сэхуа-
кIуэхэм нэхъыбэу зи цIэ къраIуэ щIыпIэхэм. 

Къэралым щыпсэухэм гулъытэ нэхъыбэ 
зыхуащIа бгылъэ щIыналъэхэр къыщы-
гъэлъэгъуа ТОП-5-м, «Iуащхьэмахуэ» курор-
тым нэмыщI, апхуэдэу хыхьащ Краснодар 
крайм хиубыдэ Сочэ къалэм къедза зы-
гъэпсэхупIэхэу «Красная поляна», «Роза Ху-
тор», «Газпром» щIыпIэхэр. Апхуэдэу нэ-
хъыфI хэм хабжащ Къэрэшей-Шэрджэ сым 
щыIэ «Архъыз» зыгъэпсэхупIэр, Кемеровскэ 
областым къыщызэрагъэпэща «Ше регеш» 
цIыху кIуапIэр, Башкортостаным и «Абазоко-
вэ» зыгъэпсэхупIэр. 

Сочэ и бгылъэ щIыпIэхэм щылажьэ ку-
рорт хэм ящIыгъуу иджыри зыгъэпсэхупIэ 
ухуэ ныгъэ инитхум щIымахуэ лъэхъэнэ блэ-
кIам щыхьэщIащ урысей туристхэм я про-
цент 80-р. Къэнэжа процент 20-м зы-
гъэпсэхугъуэ зэманыр нэгъуэщI щIыпIэхэм 
щагъэкIуащ. 

«Iуащхьэмахуэ» курортыр къапщтэмэ, 
щIымахуэ блэкIам абы зыщызыгъэпсэхуа-
хэм я бжыгъэр куэд мэхъу. Ди Къэбэрдей-
Балъкъэр щIыналъэм щыхьэщIа цIыхухэм я 
нэхъыбапIэр Москварэ Москва областымрэ 
къикIахэрат - зыгъэпсэхуакIуэхэм я Iыхьэ 
щанэр абыхэм щыщт. КъищынэмыщIауэ, 
ди зыгъэпсэхупIэхэр нэхъыфIу къалъытащ 
Став рополь, Краснодар крайхэм щыпсэу-
хэм, апхуэдэуи Осетие Ищхъэрэ - Алание, 
Дагъыстэн республикэхэм, Дон Iус Ростов 
къалэм щыщ хэм. 

Туристхэр ди курорт цIэрыIуэм щыIащ дэт-
хэнэми хуэзэу махуищ-плIыкIэ. Зыгъэпсэхуа-
кIуэ нэхъыбэ дыдэ къыщытхуэкIуар Илъэ-
сыщIэм епха дэсыгъуэ махуэхэрат: дыгъэ-
гъазэм и 28-м къыщыщIэдзауэ щIышылэм и 
8 пщIондэ. «Iуащхьэмахуэ» курортым цIыху 
куэдым зыщагъэпсэхуащ мазае мазэм хэта-
уэ щыта дэсыгъуэ махуэ зыщыплIми. 

ТАМБИЙ Линэ. 

2023 гъэм и етIуанэ илъэс ныкъуэм щIэджы-
кIакIуэхэм яIэ рыхьэну газетхэмрэ журнал-
хэмрэ Iэ щы щIадз зэманым щIидзащ.«Адыгэ 
псалъэ» га зе тыр зыIэ рыхьэну  хуей хэм хъы-
бар фыдогъащIэ - ар къевгъэхьын папщIэ         
Iэ щыщIэвдз  хъу нущ Урысей  пощ тым и               

дэтхэнэ IуэхущIапIэми.
Мази 6-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 819-рэ 

кIэ пIейкIэ 90-рэ;
фэ езым пощтым къыщыфщтэжынумэ - сом 

745-рэ кIэ пIейкIи 2-рэ.

Ди индексыр П5894

Жылагъуэ

Хъыбар  гуапэ

икIи зэманым къигъэув мардэхэм тету 
зэпэщщ.

Зы махуэм къриубыдэу абы ща-
кIэлъыплъынущ цIыху 450-м, дохутырым 
деж щыщIыхьэнум цIыхухэр зэ рыпэплъэ 
зэманыр иигъэмэщIэнущ, хуа щIэ Iуэху-
тхьэбзэхэри куэдкIэ иригъэ фIэкIуэнущ. 
По ликлиникэм щрагъэкIуэкIынущ диаг-
ностикэ, рентген, нэгъуэщI къэхутэны-
гъэхэри. 

Зыгъэпсэхугъуэм хуэхьэзырщ 

АБХЪАЗ. Республикэр щогугъ дызы-
хуэкIуэ гъэмахуэ зыгъэпсэхугъуэ лъэ-
хъэнэми хъерыфIэу къахущIэкIыну, ту-
рист мелуан 1,5-рэ къащыхуэкIуа 2021 
гъэм нэхъ рэ нэхъыкIэ мыхъуну. Гагрэ ра йо-
ным туризмэмкIэ и управленэм и уна-
фэщI Бгъанбэ Ахрэ зэрыжиIамкIэ, но-
бэкIэ я щIыналъэм и хьэщIэщхэм я про-
цент 90-м къэкIуэнухэм зрагъэтхакIэщ. 

ГАГРЭ районым зэуэ къригъэблэгъэфы-
нущ зыплъыхьакIуэ мин 20,5-м щIигъу. 
РЖД компаниемрэ Абхъаз гъущI 
 гъуэгухэмрэ я мурадщ «Ласточка» зыфIа-
ща, Сочэрэ Гагрэрэ я зэхуакум щызекIуэну 
мафIэгу яутIыпщыну. Ягугъэщ гъэмахуэм 
зыгъэпсэхуакIуэхэр нэхъ тыншу курортхэм 
нэсынымкIэ ар сэбэп хъуну. 

УЭРДОКЪУЭ Женя. 

ПщIэ  зыхуэтщI  ди  щIэджыкIакIуэхэ!

Дэ  къытхуатх Iуэху  еплъыкIэ

ЛIыгъэ
2023  гъэр  EгъэджакIуэмрэ  унэтIакIуэмрэ  я  илъэсщ

Зыгъэхьэзырар
ЩХЬЭЩЭМЫЩI Изэщ.

ЦIыхугъэншэм  удэпсэу  нэхърэ
цIыхугъэ  зиIэм  удэкIуэд.

Лъэпкъ Iущыгъэ:

Дунейм
щыхъыбархэр

ЕджакIуэхэр
ягъэгушхуэ

УФ-м и Къэрал Думэм 
къыщыхалъхьащ еджа кIуэ-
хэм къахь оценкэ «5»-м 
 папщIэ ахъшэ иратыну икIи 
ар занщIэу «Пушкиным и 
картэм» иралъхьэу Iуэхур 
зэтраублэну. 

ЖЭРДЭМЫР къызыбгъэ-
дэкIа депутат Скрозниковэ 
Аннэ абы кърикIуэм еплъын 
папщIэ, япэщIыкIэ гъэу нэху-
ныгъэр класс нэхъыжьхэм 
щеджэхэм я деж къыщыщIэ-
дзапхъэу къелъытэ.

- «Пушкиным и картэр» 
 щIалэгъуалэм я щэнхабзэ 
зыу жьыныгъэмкIэ щхьэпэ 

ТХЫДЭ къулей зиIэ къуа-
жэм къыщалъхуа хъыджэб-
зым пасэу гу хуищIат егъэ-
джакIуэ IэщIагъэм. Езым 
зэрыжиIэжымкIэ, а IэщIа-
гъэр къыхихынымкIэ абы 
дэIэпыкъуэгъуу, чэнджэщэ-
гъуфIу иIар и анэ Лидэрэ и 
егъэджакIуэ ГуэбэщIыкI-
Тхьэ къуахъуэ Хужьпагуэ-
рэщ. 

- Си анэм анэдэлъхубзэр 
фIыуэ сигъэлъэгъуащ. Абы 
къысхилъхьа лъагъуныгъэм 
пищащ си егъэджакIуэм. Ди 
унагъуэм сыт щыгъуи хаб -     
зэ хъуауэ къытIэрыхьэрт 
адыгэ бзэкIэ къыдэкI жур-
налхэмрэ газетхэмрэ. Си 
анэм ахэр щIиджыкIырт, и 
макъ щабэ дахэмкIэ къыт-
хуиIуэтэжырт гъэщIэгъуэн 
щыхъуа хъыбархэмрэ тхы-
гъэхэмрэ. Дэри, и бынхэм, 
фIыуэ дигъэлъэгъуащ 
 къыддалъхуа бзэр, абы и 
шэры уагъымрэ и дахагъым-

зэрыхъур къэплъытэмэ, мы-
хьэнэ иIэщ ныбжьыщIэхэр 
еджэным тезыгъэгушхуэну 
апхуэдэ гъэунэхуныгъэ про-
граммэр гъэзэщIэным, - 
жиIащ абы.

Депутатым къыхигъэщащ 
апхуэдэ гъэунэхуныгъэм теу-
хуа къэ ху тэныгъэ лэжьыгъэ 
Канадэм и университетым 
зэрыщрагъэ кIуэкIар икIи ныб-
жьыщIэхэр мылъкукIэ зэра-
гъэгушхуэм ахэр нэхъыфIу 
еджэ зэрищIар, еджакIуэхэм 
я баллыр хэп щIы кIыу зэры-
дэкIуеями еджапIэхэм я 
пщIэр къызэриIэтыр. 

Скрозниковэ Аннэ УФ-м и 
Правительствэм и УнафэщI 
Мишустин Михаил елъэIуащ 
ар зи къалэн IэнатIэхэм и Iуэху 
бгъэдыкIэм зыщагъэгъуазэу, 
абы мыхьэнэ иIэну къалъы-
тэмэ, ар я лэжьыгъэм къыща-
гъэсэбэпыну пщэрылъ ящи-
щIыну.

Уи ныбжьыр нэса нэужь, гупсысэ минхэм узэщIащ -
тэ, гъащIэ гъуэгуанэ къэпкIуам ухуеплъэкIыж мэхъу, 
куэди гукIэ «щIыбопщытыкIыж». Сэри ахэращ сы-
зыIыгъыр иужьрей илъэсхэм.

ЗАУЭМ и пэм, абы иужь къэкIуа илъэс гугъухэм хиу-
быдахэм сащыщщи, ди псэм игъэвахэм хуэдэ Тхьэм 
 зыми къыхуимыхькIэ. Щыгъыныджагъэмрэ нэгъуэщI 
дызыхэта бэлыхьхэмрэ я гугъу сщIынкъыми, адэкIэ зе-
иншэныр си натIэ хъуат. ИтIани, хьэлэмэтращи, гъащIэр 
тфIэIэфIт, гугъэ инхэри абы худиIэт. Сыту фIы сабиигъуэ-
щIалэгъуэр! А пIалъэхэм куэд къызэрыбгурымыIуэм и 
фIыгъэкIэ псори пфIэтелъыджэщ. «Хъуапсэ и псэ 
нэхущ!» - жи. АпхуэдизкIэ ди гур мамыр гъащIэм «хуит-
хьэщIыкIати», сытми дыпэлъэщыфыну къытщыхъурт, ди 
къарум дыкъигъэгугъэрт. Шэ цIывар ди щхьэщыгум 
 щыземылъатэ закъуэрэт! 

Дауи, дэ дызыхалъхуа-дызыщIапIыкIа Iуэхухэмрэ иджы 
дыкъызыхэхутэжа дунеймрэ шурэ лъэсрэ я зэхуакущ. 
Уеблэмэ а зэманитIыр зэхуэбгъэдэххэ хъунукъым. ИтIа-
ни, сфIэфIкъым зи блэкIам хуэхъущIэхэр. Дытынша-
къым, сабиигъуэ дахи щIалэгъуэ хъуэпсэгъуи диIауэ 
пхужыIэнукъым. Ауэ щыхъукIи, арат ди Тхьэшхуэм къы-
дитари, зыгуэрхэр щIэдгъэкъуэншэн щыIэкъым. Сыт 
хуэдэ зэманми езым и гугъуехь Iыхьэ хэлъщ. Тыншыгъуэ 
и лъэныкъуэкIэ иджырей дунейр къалъыхъуэм хуэдэщ. 
Ди пщIыхь къыхэмыхуэн куэд нахуапIэ хъуауэ долъагъу. 
Ауэ цIыхугъэ, гуапагъэ, зэхущытыкIэ дахэ, IэфIагъ жы-
хуаIэхэм хуабжьу дахуэныкъуэ хъуащ. Ар сэ жысIэну 
 хуитыныгъэ сиIэу къызолъытэ, къэскIуа гъуэгуанэм 
 щыслъэгъуа гъэунэхуныгъэхэм тепщIыхьмэ. 

А псом къишэж си гукъэкIыжхэм язкIэ сыхуейт нобэ 
сывдэгуэшэну. ЗэрыжысIащи, си сабиигъуэр зыхиубыда 
зэманым псори фаджэлыджэт. ЦIыхум я нэгум гуфIэ-
гъуэ зэи къимыхьэжын, къытщхьэщыт дыгъэр къыт-
хуемыпсыжын хуэдэт. Ауэ ар гъащIэ хъужрэт, къэ щIэ-
рэщIэжу фIым ухуимыгъаплъэтэмэ, гугъэфIхэр къуи-
мытыжтэмэ?! ИтIанэ, езы къэралми и политикэр зытеу-
хуа хъуар арат - щIэблэр хэкупсэу дыкъигъэхъунырт, 
щхьэж и лъагъуэ хишыжынымкIэ щIэгъэкъуэн хуэхъу-
нырт. ЩIэ ныгъэм хуэнэхъуеиншэнымрэ лэжьыгъэмрэ 
хуабжьу  теухуат а зэманыр. Ахэр къыхэзылъхьахэр цIыху 
губзыгъэт. Шэч хэмылъу, ящIэрт лэжьыгъэкIэ щIэблэр 
нэхъыфIыжу зэрыпхуэгъэсэнур, балигъ гъащIэм а псор 
 къазэрыщыщхьэпэжынур. Апхуэдэ Iуэху бгъэдыхьэкIэм 
цIыхум и хьэлри ипсыхьырт, гуп хэтыкIи къригъащIэрт. 
Нэхъыжьым пщIэ зэрыхуэпщIын, узэрыхущытын хуейми 
ухуигъасэрт. Апхуэдэ Iуэхухэм ди студент гъащIэри 
щIэщыгъуагъэкIэ ягъэнщIырт. Гъэ еджэгъуэр иухыу, 
бжьыхьэпэ щIэдзэжыгъуэм хуэзэу, еджапIэм дигъа-
кIуэрт зы мазэкIэ колхоз-совхозхэм дадэIэпыкъуну. 
Апхуэдэу дэри лэжьыгъэм хуэIэрыхуэ дыхъурт. Абы 
дыщыIэхункIэ нэхъыжьхэм я чэнджэщхэр зыхэтлъхьэрт, 
куэд къэтцIыхурт, зэныбжьэгъу дызэхуэхъурт. Уеблэмэ  
си гъащIэ псом къыздыкIуэцIрыкIаи абыхэм яхэтащ. 

Сытыт ар щIытхузэфIэкIыр? Ди псэр нэхут, ди гур зэ-
хуэкъабзэти аращ. Хьэрэмагъ гуэр дунейм тетуи тщIэр-
тэкъым. Зым и ехъулIэныгъэм адрейр хуиту щы гу-
фIыкIыфырт. ИтIанэ благъэхэр быдэу зэрыIыгът, фIыщэу 
зэрылъагъурт. «Мор хуэкъулейти, модрейм  къулыкъу 
 лъагэ иIыгъти», - жаIэу зэхэгъэж щыIэтэкъым - зэхуэдэу, 
зы анэм къилъхуам хуэдэу, зэхущытт. Нэхъыщхьэрати, 
зэхуэгумащIэт. Псом ящхьэжт дэхуэхам дэIэпыкъуныр, 
гулъытэ хуэщIыныр. Ди жагъуэ зэрыхъунщи, а фIы-
гъуэхэм пэIэщIэ дыхуэхъуу хуежьащ. Пхузэ фIэ мыкIмэ, 
благъэми иджы лъэныкъуэ зыщригъэз щыIэщ. Сэ си са-
биигъуэ лъапцIэрышэр си анэшым, Ислъэмей къуажэм, 
щисхат. Абы щыгъуэм слъэгъуахэр ноби псэкIэ сщIы-
гъущ. Дыкъэжэпхъа нэужьи, щхьэж и зэфIэкIым елъыта-
уэ дызэпэIэбэу, дызэщыгуфIыкIыу, анэкъилъху лъа-
гъуныгъэм пэтщIын щымыIэу декIуэкIащ. Дэ ды-
зэридзылIат а зэман хьэлъэм. Си адэ къуэш бынхэр 
 сэркIэ лъапIэт, ди нэхъыжьхэм я псэр Хэкум и щхьэхуи-
тыныгъэм щIатати. Зэш бынхэр дыадэншэт. Абы къы-
хэкIыу, дэтхэнэми и ехъулIэныгъэр тхуэмыIуэтэным 
 хуэдизу псоми ди гуфIэгъуэшхуэт. СощIэж, си адэ къуэш 
нэхъыжьым и щIалэхэр - Хьэлимрэ Алийрэ - къэрал 
еджапIэ нэхъыщхьэм щыщIэтIысхьам, сэ дамэ къыс-
текIам хуэдэу абы сыщыгуфIыкIауэ зэрыщытар. 

Дауи, блэкIам къэгъазэ иIэкъым. ИтIани, абы хэта 
IэфIыр зыщыдгъэгъупщэ хъунукъым. ЗэрыжысIащи, 
иджырей гъащIэр нэгъуэщIщ, нэхъ тыншщ. Ауэ абы къы-
щыдомэщIэкI нэхъ ипэкIэ цIыхухэр зэрызэбгъэтэтыфу 
щыта цIыхугъэр, гуапагъэр, гущIэгъур. Хъунумэ, зы-
IэщIэдывмыгъэхупэ а фIыгъуэхэр. Ахэращ ехъулIэны-
гъэри зыужьыныгъэри къызыдэкIуэнур. Хэт ар зи мы-
хъуэпсапIэр?! Апхуэдэу щыхъукIэ, фи бынхэм ар яжефIэ, 
яхэфлъхьэ, абыхэм щIэфпIыкI.

АХЪСОР  Анибал,
лэжьыгъэм и ветеран.

Тэрч къалэ

ЦIыху
акъылыфIэхэр

США-м и президенту щыта 
Трамп Дональд къелъытэ 
Урысейм, Китайм, КНДР-м я 
къэрал унафэщIхэр цIыху 
губзыгъэ дыдэхэу.

«АБЫХЭМ акъылышхуэ яб-
гъэдэлъщ. Дэ ди щIалэхэр 
апхуэдэкъым, абыхэм я зэ-
фIэ кIым хуэдэ зыбгъэдэлъаи 
яхэтакъым. А лIыщхьищыр 
зыпэрыт Iуэхум сыткIи щынэ-
хъыфIщ», - щыжиIащ Трамп 
«Fox News» телеканалым 
 ирита интервьюм. Абы къыхи-
гъэщащ КНР-м и унафэщI 
Цзиньпин Си цIыху гъуэзэ-
джэу, Урысейм и Президент 
Путин Владимиррэ КНДР-м и 
пашэ Чен Ын Кимрэ акъы-
лыфIэу зэрыщытыр.

Апхуэдэу Трамп Дональд 
жиIащ езымрэ УФ-м и Iэта-
щхьэмрэ лэжьыгъэ IуэхукIэ 
щызэхуэзэхэм щыгъуэ абы 
 Украинэм хуиIэ лъагъуныгъэр 
зэрызыхищIар. «Сэ къыз-
гурыIуащ Путин Владимир а 
къэралыр фIыуэ зэрилъагъур 
икIи ар Урысейм и Iыхьэу 
къызэрилъытэр. Абы щы-
гъуэм жесIауэ щытащ: «Сэ 
президент къулыкъум сыпэ-
рытыхукIэ а Iуэхур къызэры-
мыхъунур», - жиIащ Трамп. 

Америкэм и Штат Зэгуэт -
хэм я унафэщIу щы там къи-
гъэлъэгъуащ УФ-м и Прези-
дентымрэ езымрэ зэ ху щы ты-
кIэфIхэр зэраIар.

Мэлыжьыхьым и 13,
махуэку

Гъуазджэм, щэнхабзэм я 
лэжьакIуэхэм защIэзыгъа-

къуэм, псапащIэм и махуэр 
Урысейм щагъэлъапIэ

1517 гъэм Каир щаукIащ 
мамлюкыдзэм и дзэпщ ин Ал-
Ашраф Тумэн-бей.

1905 гъэм къалъхуащ адыгэ 
узэщIакIуэ, IуэрыIуатэдж 
 ГъукIэмыхъу Iэбубэчыр.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэшх 
къы щешхынущ. Хуабэр ма-
хуэм    градус 11 - 12, жэ-
щым градуси 7 - 10 щыхъу-
нущ.

Мэлыжьыхьым и 14,
мэрем

1950 гъэм къалъхуащ                       

КъБР-м щIыхь зиIэ и дохутыр 
Безрокъуэ Олег.

1951 гъэм къалъхуащ био-
логие щIэныгъэхэмкIэ доктор, 
КъБКъМУ-м и профессор Тау 
Ибрэхьим.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уфауэ 
щыщытынущ.  Хуабэр махуэм    
градус 15 - 18, жэщым   граду-
си 9 - 11 щыхъунущ.

Сабиипсэр зыхэзыщIэ
Ущыпсэу къэралым и унафэкIэ, къу-

лыкъу щепхьэкI щIыпIэм урагъэкIыу 
 гугъуехь нэхъ здэщыIэм уагъэкIуа иужь, 
уи пщэ къыдалъхьа къалэным упэ-
рыувэныр, ар езыр, нэгъуэщI хэмытми, 
х экупсэ нэсу узэрыщытым, жэуаплыны-
гъэ зэрып хэ лъым я щыхьэтщ, дэ къы зэ-
рыдгурыIуэмкIи, лIыгъэщ. 

Ди тхыгъэм зи гугъу щытщIыну щIа ли-
щыр, Мулид, Мурат, Азэмэт сымэ (зэры-
зэкIэлъыкIуэу къыхэдгъэщынщи) Къума-
хуэхэ Хьэутийрэ абы и щхьэгъусэ Муслъи-
мэтрэ я бынщ. Щыри Украинэм щекIуэкI 
зэпэщIэувэныгъэм хэтын хуей хъуахэм 
ящыщщ. ЩIалэхэм я курыт Мурат, тIэкIу 
зрагъэгъэпсэхуну, мазитI ипэкIэ къау-
тIып щыжати, щхьэгъуси кърагъэшащ, 
 нысашэ джэгу хъарзыни хуращIэкIащ. 

Мурат, унагъуэ хъуа щхьэкIэ, къулыкъу 
щрихьэкIым имыгъэзэжу хъунутэкъыми, 
яутIыпщыжащ. АтIэми, мызэкIэ дзэ Iуэху 
хэхахэм ипэ къихуэу зыхэ та частым  къы-
зэ рыданар зэхэтхати, ар къэдгъэсэбэпри, 
телефон IэмалхэмкIэ абы зыпытщIащ. 

- Мурат, мы зэманым мыжыжьэу ущы -
Iэу къыджаIащи, хуиту дызэпсэ лъэ фын 
хуэ дэу къысщохъури, упщIэ зыбжанэкIэ 
зыпхуэзгъэзэнут. Дзэ Iуэху хэхам (СВО) 
щIимыдзэ ипэ, уэ езым дэнэ щIыпIэт 
 къулыкъу щепхьэкIар?

- 2020 гъэм лэжьэн щIэздзащ, УФ-м Зы-
хъумэжыныгъэмкIэ и министерствэм деж 
къыщызэрагъэпэща ТIас хъэщIэх Iуэхухэм-
кIэ къулыкъум (спецназым) и полк щхьэ  -
хуэм къалэн пыухыкIахэр щесхьэкIыу. 

- Ди къэралым и дзэр Донбассым ири -
ша иужь, уэ езыр узыхэта гупыр махуэ 
 дапщэ дэкIа иужь зэрыраджар?

- А махуэ дыдэм, мазаем и 24-м, Дон-
бассым ирашахэм сащыщщ. 

- ЗэпэщIэувэныгъэ хьэлъэм уIэгъэ щы-
хъуахэр къы щыхэпхыжауэ зэхэтхащи, уи 
Iуэху къы зэрекIуэкIам щыгъуазэ ды-
хуэпщIамэ арат.

- КIэщIу жысIэжынщи, къалэм и гъунэм 
къыбгъэдэт къуажэр хуит къыщытщIыжым, 
«ЗыгъэIэпхъуэ гупым» дыхэту, а лъэны-
къуэмкIэ дагъэкIуат. УIэгъэ хъуахэр къы щы-
хэтхыжым, то пыши автоматыши, щхьэ-
къэIэт къыдамыту, къыщытрагъэщэщат. 
ЦIыхуитI си гъусати, ахэр Iей дыдэу къауIауэ 
щытащ. А тIур, IэкIэ къыщIэсIэтэурэ, зыры-
зурэ зауэр нэхъ ще кIуэкI щIыпIэм къыIус-
хащ. ЕгъэзыпIэ къахуэзгъуэтщ, медицинэ         
и лъэныкъуэкIэ япэ дэIэпыкъуныгъэ ядез-
гъэ кIуэкIри, гуп цIыкIум къыдагъэщIылIа 
 «КамАЗ» автомашинэри зэхэуэм къыхэс-
шыжащ. Абы иужькIэ, си гъусаитIыр аргуэру 
зырызурэ къэсIэтыжри, плIэкIэ дыдейхэм 
нэс къэсхьыжащ. Къизнакъым губгъуэ-
жьым, Алыхьым и фIыщIэкIэ! Аращ къы-
щIызатар «За отвагу» медалыр.

Нэ гъуэщI Iуэхугъуэхэми сыхэхуащ. Ап-
хуэдэт, зэхэуэ гуащIэхэр нэхъ щекIуэкIа 
щIыпIэхэм дыдейхэмрэ модрейхэмрэ ящы-
щу уIэгъэ щыхъуахэмкIэ дыщызэхъуажэм 
сазэрыхэ тари. Хуит къащIыжахэр къизышы-
жахэми сащыщщ. Донецк гъэру къыщы-
дубыдахэр ди лъэныкъуэмкIэ къэзыгъэIэп-
хъуахэми  сахэтащ. Луганск щIыналъэм ды-
щыщыIэм, нэхъыщхьэхэм гугъу задед-
гъэхьу, ящIыгъуу къалэхэм дыхьахэм 

рэ хуэ дэ зэрыщымыIэр зы-
хыдигъэщIащ, - къыддо-
гуашэ Валентинэ. 

Арахъэм зэрыжиIэмкIэ, 
анэбзэм хуищIа лъагъуны-
гъэр егъэфIэкIуэнымкIэ, 
егъэджакIуэ IэщIагъэм те-
гушхуэнымкIэ дэIэпыкъуэ-
гъуфIу иIащ адыгэбзэмкIэ и 
егъэджакIуэ, илъэс куэдкIэ 
зи къарумрэ гуащIэмрэ са-
бий гъэсэнымрэ егъэ джэ-
нымрэ езыта ГуэбэщIыкI-
Тхьэкъуахъуэ Хужьпагуэ. 

- Абы и дерсхэр апхуэдиз-
кIэ гъэщIэгъуэну иригъэ-
кIуэкIырти, плъэмыкIыу зы-
хыуигъащIэт ди бзэм и да-
хагъыр. А цIыху зэпIэ зэ ры-
тым и макъыр апхуэдизкIэ 
щабэт, дахэти, ар щапхъэ 
нэс пхуэмыхъуныр Iэмал зи-
мыIэт, - и егъэджакIуэр гуа-
пэу игу къегъэкIыж Вален-
тинэ.

ЗыщIэхъуэпса IэщIагъэм-
кIэ щIэныгъэ нэхъыщхьэ 

зэзыгъэгъуэта бзылъхугъэ 
цIыкIум лэжьэн зэрыщIи-
дзэу еджакIуэ цIыкIухэмрэ           
и лэжьэгъухэмрэ къыдихьэ-
хын хузэфIэкIащ. Абы и 
дерсхэр методикэ и лъэ -
ныкъуэкIэ Iэзагъышхуэ хэ-
лъу, зэгъэкIуауэ еубзыху. 
Еджа кIуэ къэс бгъэ ды-
хьэкIэ  хуиIэщ, технологие-
щIэхэри куууэ хэпщащ и 
лэжьыгъэм. Сабийхэм щIэ-
ныгъэ нэс етыным къищы-
нэмыщIауэ, егъэджакIуэр 
хущIокъу адыгэ лъэпкъым 
и тхыдэ  къулейр ящIэу, абы 
и фащэхэр: цIыхугъэр, 
 хабзэр, нэмысыр, адыга-

гъэр и еджа кIуэхэм яхэлъу 
къэгъэ тэджыным. 

Егъэджэныгъэ-гъэсэны-
гъэ IэнатIэм щIэуэ къыхыхьэ 
Iуэху зехьэкIэхэр къищIэ-
ным, ар и лэжьыгъэм екIуу 
къыщигъэсэбэпыным и гур 
етащ Валентинэ. И лэжьы-
гъэмкIэ зэфIэкI лъагэ зыб-
гъэдэлъ Арахъэр илъэс 
куэдкIэ щытащ адыгэбзэм-
рэ литературэмрэ езы-
гъэджхэм школым щаIэ ме-
тодикэ зэгухьэныгъэм и 
унафэщIу. КъищIа бгъэ ды-
хьэкIэщIэхэр и лэжьыгъэм 
хелъхьэри, и лэжьэгъухэми 
ядогуашэ. 

Щапхъэщ Валентинэ и 
дэтхэнэ дерсри. Абы урок-
хэм нэхъыбэу къыщигъэ сэ-
бэп Iэмалхэм щыщщ про-
ект, къэхутэныгъэ лэжьы-
гъэхэр. Класс нэхъыщIэхэм 
ехьэлIауэ нэхъ къехъулIэр 
джэгукIэ IэмалхэмкIэ са-
бийхэр къыдэхьэхынырщ, а 
щIыкIэм тету щIэныгъэ еты-
нырщ. Апхуэдэ Iуэху бгъэ-
дыхьэкIэхэр къызэрехъу-
лIэм, щIэныгъэфI и еджа-
кIуэхэм зэрызрагъэгъуэтым 
и щыхьэтщ республикэм, 
 районхэм щекIуэкI зэхьэ-
зэхуэхэм, олимпиадэхэм 
къы щагъэлъагъуэ зэ фIэкI-
хэр. ЕгъэджакIуэм зэры-
жиIэмкIэ, и гъэсэнхэм зыIэ-
рагъэхьэ ехъулIэныгъэм, 
текIуэныгъэ цIыкIухэм абы         
и лъэр нэхъри щIагъэкI, 

IуэхугъуэщIэхэм трагъэгуш-
хуэ, жэрдэмыщIэхэр и 
гупсысэм къыщагъэуш. 

ЕгъэджакIуэ IэкIуэлъа-
кIуэм и псэм дэрэжэгъуэ 
ирагъэгъуэт и лъэужьым 
ирикIуэжа и гъэсэнхэми. 
 Валентинэ иригъэджахэм 
мымащIэу къахэкIащ абы и 
IэщIагъэр къыхэзыха. Язы-
ныкъуэхэр и лэжьэгъухэщ, 
адрейхэми республикэм и 
нэгъуэщI къуажэхэм, къа-
лэхэм щрагъаджэ. 

- ГъащIэ гъуэгум екIуу, 
зэпIэзэрыту, акъылыфIэу, 
дахэу ирикIуэфын хуейщ 
дэтхэнэ цIыхури. Ар Iэмал 
имыIэу сабийм къехъулIэ-
нущ, адэ-анэм, къызыхэкIа 
унагъуэм ис нэхъыжьхэм я 
лъагъуныгъэ, я гулъытэ щы-
мыщIэмэ, - жеIэ Арахъэм. - 
ЕгъэджакIуэхэри гъэса-
кIуэхэри дапщэщи дегъэ-
гумэщI щIэблэм я къэкIуэ-
нур зэрыхъунум. Аращ ди 
гуи, ди пси егъэджэныгъэм, 
гъэсэныгъэм етауэ ды щIы-
пэрытыр. 

И лэжьыгъэфIым папщIэ 
Арахъэ Валентинэ къыхуа-
гъэфэщащ КъБР-м и Пар-
ламентым, КъБР-м Егъэ-
джэныгъэмрэ щIэныгъэм-
кIэ и министерствэм, УФ-м 
ЕгъэджэныгъэмкIэ и ми-
нистерствэм я щIыхь, фIы-
щIэ тхылъхэр, саугъэтхэр. Зи 
IэщIагъэм хуэпэж, зи бзэр 
IэфI, лъэпкъым и къэкIуэ-
нум игъэпIейтей, щIэныгъэ 
нэхур щIэблэм я деж нэ-
зыхьэсыф егъэджакIуэ Iэ-
зэщ Арахъэр. Ди гуапэщ 
узыншэу, ехъулIэныгъэ щIэ-
хэр зыIэригъэхьэу иджыри 
илъэс куэдкIэ щIэблэм ядэ-
лэжьэну. 

КЪАРДЭН  Маритэ. 

ЩхьэдэгъэIух
къыхамыгъэкIыу

дащыщщ. Абы щхьэкIэ «Воинская доб-
лесть» медалым и 2-нэ нагъыщэри къыс-
хуагъэфэщащ. 

- Мурат, зэшищым уракурытщи, фи 
 къуэш нэхъыщIэ Азэмэти, зэрытщIэмкIэ, 
дзэ Iуэху хэхахэр щекIуэкIым ираджауэ 
щыIэщ. Абы сыт и хъыбар?

- НэхъыщIэр, Азэмэт, Донбассым япэу 
яшахэм ящыщщ. Танк батальоным хэтщ. 
Танкзехуэ-меха никщ. 

- ЗэрызэхэтхамкIэ, ари, уэ пхуэдэу, лIы-
гъэ зезыхьахэм ящыщщ, уIэгъи щыхъуа -
уэ щытащ. Сыт хэпщIыкIрэ а Iуэхум, Му-
рат? 

- Азэмэтрэ и гъусахэмрэ танкым ису, зэ-
хэуэ гуэрым зэдыхэта псори къикIуэтыжын 
хуей щыхъум, къабгъэдэтахэр губгъуэм 
 къикIыжыху, зэхуэсыжахэр зы хъужыху, 
бийм я танкхэр къыжьэхамыгъэкIуатэу зэт-
раIыгъат. А Iуэхум здыхэтым, Азэмэт сымэ 
зэрыса танкыр зэхакъутащ. Абдежым къуэш 
нэхъыщIэм и тхыцIэм уIэгъэ игъуэтат. Абы 
щхьэкIи къимыгъанэу, губгъуэм итахэри 
 къригъэкIыжащ, я нэхъыщхьэ зытIущи 
 къригъэлащ. КъыкIэлъыкIуа жэщми мо 
къызэщIэплъар зыкъомрэ дэжурэ «лэ-
жьащ». Къезауэхэм ящыщ куэд ириху жьэ-
жащ, я техникэм щыщу Iэджэ зэтрикъу-          
тащ. 

А псоми пэкIуэ дамыгъэ лъапIэ къратын 
зэрыхуеймкIэ и унафэщIхэм тхыгъэ ира-
гъэхьащ.  Хуагъэфащэр иджыри къыIэры-
хьэжа щIы кIэкъыми, мызэкIэ «мыр къра-
тащ» схужыIэнукъым. 

- Нэхъыжьыр иужь къиднами, абыи и 
 гугъу дыгъэщIыт, Мурат.

- Ди нэхъыжьыр, Мулид, УФ-м и Белгород 
областым щыIэ гъунапкъэхъумэ дзэм хэ-
тащ. Гъунапкъэр яхъу мауэ аращ, Брянск и 
Iэгъуэблагъэри хэту. 

- Фыузыншэу къэвгъэзэжыну, зи псэр 
дзапэкIэ зыIыгъ фи адэ-анэр вгъэгу-
фIэжыну сынывохъуэхъу, си къуэш! 

Епсэлъар  КЪУМАХУЭ  Аслъэнщ. 

БлэкIам
хэта  IэфIыр

ДызыхэпсэукI дунейм теткъым бжыгъэ -
кIэ мащIэу зы лъэпкъ цIыкIу, и щыIэнымрэ 
и щыIэкIэ хъунумрэ имыгъэгузавэ. Гур 
зэ рыгъум дыгъур иримыкIуэн папщIэ, 
дэтхэнэри йогупсыс зызэрихъумэжыну 
хэ кIыпIэхэм. Сыт хуэдэ лэжьыгъэм 
лъэпкъ гупсысэм и лъабжьэр игъэбыдэ-
ну? Сыт хуэдэ щIыкIэкIэ хэкупсэхэр гъэ -
са хъуну? Лъэпкъым и цIыхухэр гъащIэм 
губзыгъэу хэтын папщIэ, дауэ я гъуэгур 
убзыхун хуей? Я къэухьым сытым зри-
гъэужьыну? Лъэп къым и тхыдэр, и цIыху 
пэрытхэр ящIэу, и хабзэм тету щIэблэр 
къыдэкIуэ теиныр зэлъытар сыт? 
Мыпхуэдэ упщIэхэм, нэхъыбэжми по-
джэж лъэпкъ музейхэр.

АР быдэу и фIэщ зэрыхъуращ Жылау 
 Нурбий Хьудин и къуэм къыщалъхуа Зеи-
къуэ къуажэм и музей къызэгъэпэщыныр, 
ар ефIакIуэ зэпыту зехьэныр и гъащIэм 
щыщ зы Iыхьэу щIигъэувар, псэуху абы 
 щIытетар. НыбжькIэ «къэжэпхъа къудей» 
жыхуаIэм хуэдэт Нурбий а Iуэхум яужь щи-
хьам. 1967 гъэм мэлыжьыхьым и 20-м 
ТАСС-м къитыгъат Къэбэрдей-Балъкъэрым 
щыяпэу Зеикъуэ къуажэ музей къызэ ры-
щызэIуахар. Сэ си ныбжьхэм Жылаур егъэ-
джакIуэ щыт хуэхъуам, абы къигъэхъуа 
 музейр тхыдэмкIэ лъапIагъ зиIэ хьэпшып-
хэр щызэхуа хьэс, щахъумэ, цIыхухэм щра-
гъэ лъагъу IуэхущIапIэ къудейтэкъым, атIэ  
 къуажэмрэ и цIыхухэмрэ теухуа хъыбару 
узыхуейр къызыщIэпхынт. Апхуэдэ купщIэ 
куур къуа жэ музейм игъуэтын папщIэ, 
Жылау Нурбий лэжьащ жэщ-махуэ имыIэу, 
иригъаджэ цIыкIухэр къэлъыхъуэным, 
 къэ хутэным, къэгъуэтыным хишэ зэпыту. 
Хьэп шып телъхьэпIэхэр и IэкIэ игъэхьэзы-
ры жырт, урокым къыдэхуамэ, джыдэри, 
пхъэхри, уадэри IэщIэмыкIыу. Ар елIэлIащ 
музейр Зеикъуэ сабийхэм дежкIэ адыгэм и 
щIэн хабзэм, тхыдэм, гъуазджэм, литера-
турэм я купсэ хъуным. И гупсысэм, хъуап-
сэм, зэ фIэкIым кърикIуа музейм и увыIэ-
пIэр блэнейрэ хъуэжа хъуащ, Нурбий езым  
и унэм щихьыжи къыхэхуэу. Иужьрей 
илъэсхэм Макъамэм щыхуеджэ еджапIэм 
щIагъэзэгъат, ауэ а еджапIэр нэхъ ин ящIы-
нущ, зрагъэубгъунущ. Ар фIы дыдэщ, 
 къуажэри лъэпкъри зыхуейщ, сыту жыпIэмэ 
мыбы  сабий куэд къокIуалIэ, зыхуей 
хуэзэмэ, зэ фIэкIри нэхъыбэж хъунущ. Ауэ 
мыхъу жыр сыт? Музейр абы къыщIэкIы -
жын хуей мэхъу. Дэнэ здэкIуэнур? Мыбы и 
пэджэж псалъэр зэкIэ къэгъуэтыгъуейщ. 
Музейм щIэлъ хьэпшыпхэр, тхыгъэхэр хъу-
мэныр пщэрылъышхуэщ. Къэхъуащ, щхьэ-
гъубжэ хэр зэрымахэр къагъэсэбэпу, зы-
гуэрхэр щыщIадыгъукIа. 

Жылау Нурбий иригъэджахэр, щIэныгъэ 
зритахэр, иузэщIахэр мащIэкъым. Ар ди 
 гугъэм нэхърэ нэхъыбэ къытхуэзыщIа егъэ-
джакIуэ-узэщIакIуэщ. А адыгэлI нэгъэсам, 
сабийуэ иригъаджэм и гур зэIухауэ хущы-
там, къуажэцIэр дыщэпскIэ лъэпкъ тхыдэм 
хитхэну хущIэкъуам къилэжьу, хуэфащэу 
къызолъытэ, и лъэужьри и Iэужьри дымы-
гъэкIуэдыжу, псори зыхуищIэжа дэ адэкIэ 
зэрытхъумэнум дегупсысыныр. Зы шэч 
къытесхьэркъым апхуэдэ дыдэ Iуэху еп-
лъыкIэ зиIэхэр куэд зэрыхъум. Жылау Нур-
бий иригъэджахэр, музейр зыхуищIа къуа-
жэдэс псори, дэнэ щIыпIэ фыщыIэми, сыт 
хуэдэ IэнатIэ фыбгъэдэтми, зыщывгъэп-
сэхуж ныбжьым фиту пщIантIэм фы дэ-
тIысхьэжами, дызэхэвгъэхьи зы лъапсэ 
къэдвгъэщэху ди егъэджакIуэм и цIэр зе-

зыхьэ къуажэ музей тщIыну. Мыпхуэдэ Iуэху 
щхьэпэм къуажэ унафэщIхэми хэлъхьэ-
ныгъэ къызэрыхуащIынур си фIэщ мэхъу. 

Нобэ а музейр зэрыт щытыкIэм деплъмэ, 
иджырей музей къызэгъэпэщыкIэхэм 
хуэкIуэжыркъым. Абы куэд щIэлъщ, ахэр 
пасэу щIидзэу Нурбий зэхуимыхьэсауэ щы-
тамэ, нобэ и дзакIи дгъуэтыжынутэкъым, 
ауэ псори зэманым жьыфэ ищIащи, иджы-
рей теплъэ етын хуейщ, телъхьэпIэщIэ хэр, 
абджыпс гъэлъэгъуапIэхэр щIэгъэувэн, фа-
щэщIэхэр, н.къ. щIэлъхьэн хуейщ. Аращи, 
лIыгъэ хэдывгъалъхьэ, дызэкъуэвгъэуви, 
щIэлъынури зыщIэлъынури цIыху къезы-
шэлIэн щытыкIэм хуэдывгъэгъакIуэ. Зы ма-
хуэм зэфIэкIын Iуэхукъым, ауэ яужь ди-
мыхьэмэ, тфIэкIуэдынур нэхъыбэщ, де-
лэжь мэ хэтлъхьэнум нэхърэ. 

Iуэхум къыхыхьэну гупыж зыщIхэр 
 фыкъэпсалъэ хъунущ мы телефонымкIэ:             
8 962 653 95 06. ЦIыху бжыгъэр зэрыIыгъ 
гуэр хъумэ, дызэхуэзэнщ, музейм и щы-
тыкIэр зэдгъэлъагъун, нэхъ зэпкърыхауэ 
дытепсэлъыхьын папщIэ. 

«Жылау Нурбий и цIэр зезыхьэу Зеикъуэ 
къуажэм и тхыдэ музей». Зыхуей хуэзауэ 
мыпхуэдэ IуэхущIапIэ зэдгъэпэщмэ, ди 
ЕгъэджакIуэм хуэфащэ еджакIуэ, ар зы-
щIэхъуэпсаращи, дыкъыщалъхуа къуажэм 
хуэфащэ цIыху дыхъуауэ аращ. 

ХЬЭЦIЫКIУ  Рае,
педагогикэ щIэныгъэхэмкIэ кандидат, 

«Адыгэ дуней» лъэпкъ фондым и унафэщI.

Ди республикэм и щIыналъэхэм лъэпкъ 
пэхуэщIэхэр (проектхэр) купщIафIэу къы-
щагъэсэбэп.

ПСЫНАБЭ къуажэм дэт курыт еджапIэ 
 закъуэм еджакIуэхэр тIэу зэблэкIыгъуэу 
 гуэшауэ фIэкIа щеджэ хъуркъым, пэшхэр 
зэрахуримыкъум къыхэкIыу. Апхуэдэ щы-
тыкIэр къалъытэри, мы зэманым школым 
къудамэщIэ къыпыщIыхьынымкIэ ухуэны-
гъэхэр яублащ. ПэщIэдзэ классхэм щеджэ 
цIыкIухэм ятещIыхьауэ яухуэ блокым са-
бийуэ 150-рэ щIэхуэнущ икIи апхуэдэ ухуэ-
ныгъэм и фIыгъэкIэ класс нэхъыжьхэр зэ 
зэблэкIыгъуэу школ нэхъ иным щеджэну 
 Iэмал ягъуэтынущ.

Лэжьыгъэхэр псынщIэу йокIуэкI. Мы зэ-
маным ирихьэлIэу къудамэм и блынхэр 
 чырбыш плъыжькIэ дращIеящ. Мыгувэу 
унащхьэр тралъхьэнурэ, коммуникацэ 
 хуэIу хуэщIэхэмрэ псыр зэрыщIашэ, къагъэ-

сэбэпар къызэрыщIашыж бжьамийхэмрэ 
иужь ихьэнущ. Ухуэныгъэхэр дыгъэгъазэм 
зэ фIагъэкIыну я мурадщ.

«ГъуэгуфI шынагъуэншэхэр» лъэпкъ пэ-
хуэщIэм хиубыдэу Шэджэм-2 - Булунгу 
 гъуэгум телъ лъэмыжыр зыхуей хуагъэзащ.

Булунгурэ Кииксурэ телъ лъэмыжхэм я 
лъабжьэхэр бетонкIэ щIэрыщIэу щIагъэ-
жыкIыжащ, лъащIэр къыщIэзыIыгъэ бетон 
гъэжахэм ягъуэта сэкъатхэр ягъэзэкIуэ -
жащ, лъэмыжым и кIыхьагъкIэ телъ ас-
фальтыр, бордюрхэмрэ гъущI къэухьхэмрэ 
къагъэщIэрэщIэжащ.

Колсу псым телъ лъэмыжым и псы 
ежэхыпIэхэр зэрагъэпэщыжри, асфаль-
тыщIэ тралъхьэжащ. Адайсу телъ лъэ мы-
жым и щIыIур бетонкIэ кърагъэжыкIащ, 
 щIэгъэкъуэнхэр иджырей пкъыгъуэ нэхъ 
быдэхэмкIэ яхъуэжащ.

ШЭРЭДЖ  Дисэ. 

ЩIэблэм ядэлэжьэным епха IэщIагъэхэр къыхэзых 
дэтхэнэми и гумрэ и псэмрэ а лэжьыгъэм етауэ щытын 
хуейщ. Егъэджа кIуэм, гъэсакIуэм сабийхэм щIэныгъэ 
ябгъэдилъ хьэн ипэ къихуэу, ахэр и хьэлымкIэ, и теп-
лъэмкIэ, и лэжьыгъэмкIэ къыдихьэ хыфын хуейщ. Са-
бийм и нэм щIэплъэмэ, абы и гум илъыр, и псэм щы -
щIэр илъагъуфмэ, къыгуры Iуэ мэ, абы и лэжьыгъэри 
 тэ мэму къызэгъэпэща хъунущ, мурадри къехъулIэнущ. 
Апхуэдэ цIыхуу къэп лъытэ хъунущ илъэс 35-рэ хъуауэ  
зи IэнатIэм хуэпэ -жу адыгэбзэмрэ литерату рэмкIэ 
 егъэджакIуэу Лэс кэн щIыналъэм хыхьэ Аргудан 
 къуажэм дэт ещанэ курыт еджапIэм щылажьэ Арахъэ 
Валентинэ Хьэжмурат и пхъур. 

«Махуэкум» и къыдэкIыгъуэр зыгъэхьэзырар ШАЛ Мухьэмэдщ.

Капиев Эффенди и цIэр зезыхьэ Лакскэ макъамэ-
драмэ театрыр (Дагъыстэн) иджыблагъэ Налшык 
щыхьэщIащ.

ЩОДЖЭНЦIЫКIУ Алий и цIэр зезыхьэ Къэбэрдей 
къэрал драмэ театрым абыхэм щагъэлъэгъуащ Да-
гъыстэным и цIыхубэ усакIуэ, ди къэралым фIыуэ къы-
щацIыху тхакIуэ Гамзатов Расул къызэралъхурэ илъэси 
100 зэрырикъум хуэгъэпсауэ ягъэува «Последняя це-
на» спектаклыр.

Театрым и пэIущIэ пэшым Гамзатов Расул и сурэт-
хэмрэ и усэхэм къыхаха сатырхэмрэ я гъэлъэгъуэны -
гъэ къыщызэIуахат.

Спектаклыр ягъэувынымкIэ театрым дэIэпыкъуащ 
УФ-м ЩэнхабзэмкIэ и министерствэмрэ «Росконцерт» 
щэнхабзэ IуэхущIапIэмрэ.

Спектаклым и режиссёрыр Павлов Дмитрийщ. 
КъыжыIапхъэщ абы Москва, Санкт-Петербург хуэдэ 
 къалэшхуэхэм лэжьыгъэ гъэщIэгъуэн куэд зэрыщи-
гъэувар.

ТхакIуэр зыхалъхуа лъэхъэнэр зыхуэдэр, щIэблэм 
зэрызахуигъазэр, абы къыхуэуш гупсысэ куухэр, гъа-
щIэм къыхуигъэув упщIэхэм ярит жэуапхэр, гугъу ехьым 
емылъытауэ, гъащIэм хуиIэ гугъэ дахэхэмрэ, тхакIуэм 
хэлъа лIыгъэмрэ щыIупщIщ мы спектаклым. 

Сюжет пыухыкIа иIэу дызэса спектаклхэм хуэмыдэ-
ми, зи гугъу тщIым удехьэх. УзыщIашэ Гамзатовым и 
тхыгъэхэр гъэщIэгъуэну, зэкIуу зэрызэхэухуэнам, гуп-
сысэ зэпэджэжхэм, зызыхъуэжхэм. Гамзатовым лъэ-
хъэнэ зэхуэмыдэм и Iэдакъэ къыщIэкIа тхыгъэ куэдым 
зэуэ нэIуасэ зыхуащIыну Iэмал яIащ ди театреплъхэм.

Налшык къэкIуэн ипэ ахэр щыхьэщIащ Грознэ, Вла-
дикавказ, Элиста къалэхэм. 

Театрым и тхыдэм тетхыхьхэм жаIэ мы спектаклыр 
цIыхухэм ягу къинэжыну театрым и репертуарым илъэс 
куэдкIэ къыхуагъэлъэгъуэну зэрыхуагъэфащэр. Абы 
хэтщ Дагъыстэным щIыхь зиIэ и артистхэу: Абачараев 
Артур, Чавтараевэ Зинаидэ, Гаджиев Муртуз. Артист 
цIэрыIуэхэу - Ларин Руслан, Магомедов Ислъам, Ген-
жеевэ Жэнэт, Рабаданов Ибрэхьим, Магомедовэ Ру-
кижат, Ахмедовэ Азизэ, Закарьяевэ Джамилия сымэ.

Фигу къэдгъэкIыжынщи, Лакскэ театрыр нэхъ ипэкIэ 
Налшык щыIауэ щытащ. Абыи игъэлъэгъуат: «Дом 
Бернарды Альбы» (Лорка Г.), «Ромео и Джульетта» 
(Шекспир У.), «Невыплаканные слезы» (Капиев Э.), 
«Айболит» (Чуковский К.) спектаклхэр.

Театрыр Налшык зэрыщыIар зы махуэми (мэ-
лыжьыхьым и 5-м), а заманым къриубыдэу тIэунейрэ 
«Пос ледняя цена» спектаклыр ягъэлъэгъуащ. Абы 
 кърагъэблагъэри еплъащ школакIуэхэр, студентхэр, 
щэнхабзэм и лэжьакIуэхэр, къалэдэсхэр.

СпектаклитIым я кум дащIыкIа пресс-конференцым 
артистхэм журналистхэм я упщIэхэм жэуап щратащ.

- Налшык дыкъэкIуэн ипэ щIыпIэ зыбжанэм дыщы-
Iати, дэни гуапэу дыщрагъэблэгъащ, - жеIэ Лакскэ 
 макъамэ-драмэ театрым и унафэщIым и къуэдзэ Гу-
сейнов Магомед. - УсакIуэм и IэдакъэщIэкIхэр къы зэ-
рымыкIуэу куущ, щIагъыбзэрэ гупсысэкIэ гъэнщIащ. 
Дэ псоми тцIыхуу щыта Гамзатов Расул нэгъуэщI 
 зыгуэру, ухуейрамэ, нэхъ щIэщыгъуэу цIыхухэм ед-
гъэлъагъуу къысщохъу.

Актёр икIи режиссёр Ларин Руслан жиIащ мы спек-
таклыр бжьыхьэ кIуам зэрагъэувар, ар япэу Мэхъэч-
къалэ зэрыщагъэлъэгъуар.

- Сэ схужыIэнущ мы спектаклым хуэдэ щымыIэу. Сыт 
щхьэкIэ жыпIэмэ, япэрауэ, ар режиссёр Iэзэм, гуп-
сысэкIэ телъыджэ зиIэм игъэуващ. ЕтIуанэрауэ, Гам-
затовым и тхыгъэхэм я фIагъыр зэрыиныр, дэтхэнэр 
къапщтэми узэрыщымыуэнур аргуэру зэ наIуэ ещI. 
Къытезгъэзэжу жысIэми лей хъунукъым: мыпхуэдэ 
спектакль фэ флъэгъуакъым, феплъми, фыщIе-
гъуэжынукъым. Мыбы и къалэн нэхъыщхьэр тхакIуэм и 
гъащIэр, къэзыухъуреихь дунейм теухуауэ иIэ гупсы-
сэр, къалэн нэхъыщхьэу къилъытэр къэгъэлъэ гъуэ-
нырщ. Гамзатовым пасэу къыгурыIуат къызыхэкIа 
лъэпкъым и макъыр игъэIун, ар зыIущIэ лъэпощхьэ-
похэр утыкум щыжиIэн зэрыхуейр,- жиIащ Лариным.

Спектаклыр роль нэхъыщхьэ, къызэрыгуэкIкIэ гуэ-
шакъым. Актёр къэс Гамзатовым и образ гуэрым итщ. 
Сыхьэтищым щIигъукIэ екIуэкI спектаклыр ягъэкIэщI-
ри, зы сыхьэтым хуагъэкIуащ, ауэ абы и фIагъыр игъэ-
кIуэдауэ пхужыIэнукъым. 

Тхыгъэри  сурэтри  ЩОМАХУЭ  Залинэ  ейщ. 

Адыгэ псалъэжьым жеIэ: 
«Мывэ уи япэкIэ бгъажэмэ, 
ухуозэж». Ар зэрыпэжым Iу-
уар зы щIэблэкъым икIи щIэ-
блитIкъым.

УКРАИНЭМ зауэ Iуэху хэхам 
къыщигъэлъэгъуащ мыбы ще-
кIуэкIхэр иужь илъэсипщIхэм 
КъухьэпIэм щIыналъэм егугъуу 
щигъэхьэзыра Iуэхухэм я Iэу - 
жьу зэрыщытыр. Иджыблагъэ 
 США-м и штабхэм я комитетым 
и унафэщI генерал Милли Марк 
ипэжыпIэкIэ зиумысыжащ абы 
щытыкIэр къыщигъэубэлэцын 
папщIэ Вашингтон национа-
листхэм я вождь икIи фашист 
Германием и гъусэу къыдэзэуа 
Бандерэ Степан къытехъукIахэр 
къызэригъэсэбэпамкIэ: иджы 
зыми зыри щIиуфэжыркъым. 
Ауэ дэнэ ахэр къыздикIар? Къы-
зэрыщIэкIамкIэ, зы щIыпIи щы-
Iатэкъым. АрщхьэкIэ а упщIэм 
жэуап еттын папщIэ, дэ дгъэ-
зэжын хуейщ блэкIа лIэщIы-
гъуэм икухэм. 

… Сталин Иосиф лIа иужь, кIуэ 
пэтми нэхъ нахуэу тепсэлъыхь 
хъуащ лъабжьэ зимыIэ хабзэ 
ткIийхэм, абыхэм я лей зы те-
хьэхэм. Иужьрейхэм яхэхуат «за-
хуагъэ хэмылъу суд зытра-
щIыхьахэри». Аурэ, нэсахэщ 
Бан дерэ и Iумэтхэм я дежи. 
ЖаIэрт ящыщ куэдым лажьэ 
ямыIэу, ахэр ягъэжэкъуа къу-
дейуэ. Абы щыгъуэми, къухьэпIэ 
къэхутакIуэхэр националисткIэ 
зэджэ абыхэм ягъэжа лъыр 
зэрымыгъущам и мызакъуэу, 
иджыри гъуанэдэууэ хьэкIэ-
кхъуэкIагъэхэр щызэрахьэрт 
ямы гъэтIысу къэнахэм. Апхуэдэ 
щытыкIэ Украинэм щыIащ бза-
джэнаджэхэм кIэ щрата 1960 
гъэхэр къэсыху.

АрщхьэкIэ зэманыр нэ-
гъуэщIт. Властыр зыIэщIыхьа 
Хрущёв Никитэ сыт и лъэны-
къуэкIи и лъэкIыныгъэр игъэ бы-
дэрт. И IуэхущIафэ куэдыр зы-
хуэунэтIари, Украинэм и Ком-
партым и ЦК-м и япэ секретару 
лажьэу 1937 - 1945 гъэхэм а щIы-
налъэм цIыху хей куэд зэ-
рыщригъэукIар хигъэгъуэщэжы-
нырт, фIыуэ зыкъыщIригъэ дзы-
жынырт. Арат Украинэр Уры-
сейм къызэрыхыхьэрэ илъэс 
300 зэрырикъур тегъэщIапIэ 
ищIу, 1954 гъэм Кърым хытIыгур 
Урысейм хагъэкIыу республи -
кэм хагъэхьэным теухуа унафэр 
зыхуэгъэпсари. Ауэ ар зы Iыхьэ 
закъуэт. НэгъуэщI Iуэхут фа-
шистхэм къадэзэуахэри хуит 
ящIыжыныр. Абы и лъэны-
къуэкIи хузэфIэкI къигъанэртэ-
къым: хуэм-хуэмурэ хуит къи-
щIыжырт Совет властым и бийуэ 
къэувахэр. Нэхъ лъэбакъуэшхуэ 
дыдэ щачар «1941 - 1945 гъэхэм 
екIуэкIа Хэку зауэшхуэм и зэ-
маным зэрыпхъуакIуэхэм ядэ-
лэжьа совет цIыхухэм яхуэгъэ-

Дэтхэнэ къэралми иIэщ фIы-
щIэшхуэ къэзылэжь цIыхухэр 
зэригъэлъапIэ, зэрыхиIэтыкI да-
мыгъэхэр. СССР-ми абыхэм щеб-
лэжу щытакъым. Ауэ Хэку за-
уэшхуэм и пэкIэ зэрагъэпажэ Iэ-
малхэр щыкуэдтэкъым, дауи, абы 
ещхьыркъабзэуи щымащIэрт ап-
хуэдэу щIыхь зылъагъэсхэр. Арат 
хуабжьу цIэрыIуэ щIэхъум и 
щхьэусыгъуэхэри.

ПСОМ хуэмыдэу телъыджэт а зэ-
маным къыхэжаныкIахэм сабийхэр 
зэ рахэтри. 

Дэ, нэхъыжьхэм, доцIыхуж жур-
налист Хьэмгъуокъу Барэсбий. 
ЦIыху гуапэ дыдэт, гушыIэрейт. Ауэ 
куэдым ящIэртэкъым абы «къуэ-
лъыр» зыхуэдэр, Хэку зауэшхуэм и 
пэкIэ а пионерым шищ игъашхэу 
икIи игъасэу Дзэ Плъыжьым зэры-
ритар. Жэщ, махуэ жимыIэу зэри-
хьащ, и еджэнри зэпигъэуакъым. 
Апхуэдэр хэгъуащэркъым: щIалэ 
цIыкIум и бгъэм къыхалъхьащ 
 «ЩIы хьым и дамыгъэ» орден лъа-
пIэр. ЯIэтащ, НыбжьыщIэхэм я 
 союзпсо зэхыхьэу Москва ще кIуэ-
кIам яшэри, къыщагъэпсэлъащ. 
Уеблэмэ мы хъыбарыр къаIуэ тэ-
жырт, езыр щымыту: псэлъапIэр 
къыщылъагъэсам егъэлеяуэ пIей-
тейрт. Ар Iуэху джэгутэкъым - зэIу-
щIэм езы Сталиныр щIэст! Я Iуэху-
щIафэхэм я деж щригъажьэри, 
Барэсбий и гур сабырыжащ, дыща-
лъхуа Хэкур фIыуэ лъагъун зэры-
хуейм щынэсым, къызэрыкIащ: «Дэ 
фIыуэ деджэнщ, дегугъуу дылэ-
жьэнщ, ди Хэку гъуэзэджэр нэхъри 

«Урысейм Украинэм ядернэ удын 
иридзмэ, НАТО-м абы шэч хэмылъу 
жэуап иритыжынущ икIи кърикIуэнкIэ 
хъунур уи нэгу къыщIэбгъэхьэну 
 гугъущ», - жиIащ журналистхэм щеп-
салъэм Атлантикэ ищхъэрэ блокым 
 къулыкъушхуэ щызыIыгъ генералым. 
«Уран мащIэ зыхэлъ шэхэр Ин-
джылызым Киев зэрыритыр къызэ-
рылъытапхъэр ядернэ зауэм хуэкIуэу 
КъухьэпIэм ича лъэбакъуэущ», - къы-
хигъэщхьэхукIащ Урысейм зыхъумэ-
жыныгъэмкIэ и министр Шойгу Сер-
гей. Ар, дауи, пэжщ, ауэ, тхыдэм урип-
лъэжмэ, уолъагъу Вашингтон и дежкIэ 
ахэр япэ лъэбакъуэу зэрыщымытыр.

США-р ЕтIуанэ дунейпсо зауэм къы-
хэкIащ къэрал лъэщ дыдэ хъуауэ икIи 
ядернэ Iэщэр иIэу. Иужьрейм и къарур 
игъэунэхуащ Японием и цIыху мамыр - 
хэр щыпсэу Хиросимэ, Нагасаки къа-
лэхэр зэтригъасхьэхэри. АрщхьэкIэ а 
Iэщэ шынагъуэр къыщыIэрыхьа япэ ма-
хуэхэм къыщыщIэдзауэ Америкэм и 
Штат Зэгуэтхэр зыхущIэкъуар езым пи-
мыкIуэт СССР-р зэхикъутэу пэрыуэншэу 
дунейр и тепщэныгъэм щIигъэувэнырщ. 
Абы щыхьэт тохъуэ тхыдэ мыжыжьэр.

Совет Союзым зауэ кърищIылIэным 
 теухуа мурадхэр Вашингтон къыще -
жьащ 1945 гъэм и фокIадэм, ЕтIуанэ 
 дунейпсо зауэр иуха къудейуэ. Ауэ зэуэ 
къагурыIуащ зэрыщытемыкIуэнур: 
 СССР-м хэщIыныгъэшхуэ иратын папщIэ 
ядернэ Iэщэхэу пщIыхэм ухуейт. Ахэр а 
зэманым США-м иIэтэкъым. ЕтIуанэ-
рауэ, гъэунэхуныгъэ хьэлъэхэм япсыхьа 
Дзэ Плъыжьым бжыгъэ къудейкIэ дэт-
хэнэ бийри тыншу зэхипIытIэфынут. Ев-
ропэр къанэ щымыIэу зыIэщIигъэхьэ-
нурэ, Ла-Манш Iухьэнут. КъищынэмыщIа-
уэ, КъуэкIыпIэ Гъунэгъум и щIыдагъэ 
къыщIэшыпIэхэри зыIэригъэхьэнут. А 
псоми зэману тригъэкIуэдэнури тхьэма-
хуитI-щыт.

1946 гъэм и бжьыхьэм Пентагон «Пин-
чер» планыщIэр зэхилъхьащ. Абы ипкъ 
иткIэ США-мрэ СССР-мрэ яку къыдэ-
хъуэну зауэм а гъэм е къыкIэлъыкIуэм 
щIидзэн хуейт. ЯпэщIыкIэ я зэхущы ты-
кIэхэр мазищ хуэдизкIэ зэщIагъэплъэ-
нут. ФIэгъэнапIэ ищIынухэр гъунэжт. 
1941 гъэм и гъэмахуэ лъандэрэ Дзэ 
Плъыжьыр Ираным щыIэт, абы вермах-
тыр иримыгъэхьэу. ЗэращIылIа зэгу ры-
Iуэныгъэм ипкъ иткIэ, ди зауэлIхэр абы 
къикIыжын хуейт, зауэр иуха иужь мазих 
нэхъ дэмыкIыу. АрщхьэкIэ а зэманым 
ирихьэлIэу геологхэм Иран Ищхъэрэ 
щIыдагъэ гъэтIылъыгъэшхуэхэр къыща-
гъуэтат. Арати, Москва я щIэгъэкъуэну а 
къэралым «цIыхубэ республикитI» къы-
щызэрагъэпэщащ, совет танкхэр Теге-
ран хуэкIуэу хуежьащ. Ахэр къыщыувы -
Iар мы Iуэхур ООН-м Шынагъуэ Щы-
мыгъэIэнымкIэ и Советым щагъэува 
иужьщ. НэгъуэщIи. Мазищ нэхъ дэмыкIыу 
СССР-м Тыркум хуигъэуващ тенджыз 
ФIыцIэм и псы дэжыпIэхэм ящыщ зым 
дзэ базэ къыщызэIуихыну хуит ищIыну. А 
зэманым Москва Румынием зауэлI мин 
600, Болгарием зауэлI мин 235-рэ щи-
Iыгъти, Вашингтон къилъытащ СССР-р 
Тыркум фIэкIыпIэ имыIэу теуэну.

Зэуэ ядернэ IэщэкIэ къеуэну я мура-
дащ Совет Союзым и нэхъ къалэ зы-
зыужьахэу 20-м. Москва, Ленинград, 
Горький, Куйбышев, Свердловск, Ново-
сибирск, Омск, Саратов, Казань, Баку, 
Ташкент, Челябинск, Тагил Ищхъэрэ, 
Магнитогорск, Пермь, Тбилиси, Новокуз-
нецк, Грозный, Иркутск, Ярославль. 
АрщхьэкIэ «Пинчер» планыр тхылъымпIэ 
къудейуэ къыщIэкIащ. Хэбгъэзыхьмэ, ар 
зэхэзылъхьахэми къыхагъэщырт зэуэну 
яубзыхуа къалэ куэдым США-м и къа-
рухэр зэралъэмыIэсыфынур. Апхуэдэу 
щыщыткIэ, США-р зауэм щытекIуэну 
зыри шэсыпIэ иувэфынутэкъым.

Абы къыдэкIуэу ещIэкъуауэу къы-
щIэкIащ тIасхъэщIэх IэнатIэри. Къэху-
тэныгъэхэмкIэ бюром и IэщIагъэлIхэм 
1946 гъэм жэпуэгъуэм и 31-м Вашингтон 
хуигъэхьэзыра дэфтэрым къызэрыщы-
гъэлъэгъуамкIэ, СССР-м атом Iэщэхэр 
илъэсипщI нэхърэ нэхъ пасэу ищIыфы-
нутэкъым. ЗытращIыхьри, блэкIа зауэм 
Совет Союзым и промышленностыр 
зэрыригъэтIысэхарт. «1956 гъэм ирихьэ-
лIэу атом Iэщэ зыбжанэ ящIыфынкIэ 
 хъуну хуагъэфащэрт IэщIагъэлIхэм. Ар-

щхьэкIэ СССР-м 1949 гъэм игъэунэхуащ 
икIи 1951 гъэм и фокIадэм ирихьэлIэу 
ядернэ бомбэ 29-рэ игъэхьэзыращ. Абы 
къыдэкIуэу 1949 гъэм и гъатхэпэм иIэ 
 хъуащ атом Iэщэ зыхьыфыну Ту-4 
 кхъухьлъатэ хьэлъэр, 1951 гъэм и дыгъэ-
гъазэм ди къэралым и уэгур ихъумэу 
щIидзащ Р-1 ракетэм Зэрытлъагъущи, 
тIасхъэщIэххэр щыуауэ къыщIэкIащ.

Япэрей щыуагъэхэр хигъэкIри, 1949 
гъэм Штабхэм я унафэщIхэм я комите-
тым «Дропшот» планыщIэр зэхилъхьащ. 
Абы къэкIуэнур мыпхуэдэу къилъытэрт: 
СССР-р дунейпсо тепщэныгъэм зэры-
хущIэкъум къыхэкIыу, зауэр фIэкIыпIэ зи-
мыIэщ. Абы щIидзэну къыщIэкIынущ 
1957 гъэм щIышылэм и 1-м. Совет Сою-
зым нэхъ и плъапIэ гугъур КъухьэпIэ 
 Европэрщ. Езым и блыгущIэт къэралхэм 
я гъусэу СССР-м и лъэныкъуэу Китайр 
къэувынкIэ хъунущ. Ауэ Югославиер 
 зыми гухьэнукъым, уеблэмэ Москва зы-
пэщIисэнри Iуэхум хэлъщ. США-м къы-
дэIэпыкъунукъым Ирландиер, Испа -
ниер, Швейцариер, Швециер, Грециер, 
Тыркур - мызэуэн щхьэкIэ ахэр хьэзырщ 
хэти зрагъэубыдыну. Абы къыдэкIуэу 
 СССР-м и дзэр псынщIэу зэщIигъэу Iуэ-
фынущ, НАТО-м и къэралхэм ар кIыхь-
лIыхь щыхъунущ. Абы къыхэкIыу япэ лъэ-
хъэнэм жыджэру къэгъэсэбэпын хуейщ 
ядернэ Iэщэр. Зы мазэм къриубыдэу 
 Совет Союзым традзэн хуейщ атом бом-
бэу 300 къызэрыгуэкIхэу тонн мин 200. 
Апхуэдэ удын лъэщым хъыжьпIыжь ищIа 
къэралым иужькIэ ихьэнущ американ 
лъэсырыкIуэдзэхэр. СССР-р зэхакъута 
иужь, яубыдынущ КНДР-р, Монголиер, 
Китайр, зэрыщыту Ипщэ-КъуэкIыпIэ 
 Азиер.

Ябзри ядыжа хуэдэт, арщхьэкIэ «Дроп-
шот» планри адрейхэм нэхърэ мынэхъ 
щIагъуэу къыщIэкIащ. Япэрауэ, Моск-
варэ Ленинградрэ атом IэщэкIэ щеуэфы-
нур зауэм щIидза иужь ебгъуанэ ма -   
хуэрт (апхуэдэу къалъытэрт езыхэм). 
Ахэри адрей къалэхэри зэтракъутэми, 
Совет Союзым къыхуэнэнут къызэреб-
гъэрыкIуэну къару. Британие хытIыгухэм 
щыIэ американ базэхэр зэхигъэщэща 
иужь, советыдзэхэр кIуэтэфынут Атлан-
тикэ, Индие хыхэм нэс. США-м ахэр къы-
хуэгъэувыIэнутэкъым. Арати, Пентагон и 
планым Штат Зэгуэтхэр хуишэрт мазэ 
бжыгъэ фIэкIа дэмыкIыу Европэри, 
 КъуэкIыпIэ Гъунэгъури, Жыжьэри яфIэ-
кIуэдыным. ГъэщIэгъуэнщ, ауэ Вашинг-
тон и закъуэтэкъым къэхъеину зауэм, ар 
зэрекIуэкIынум щегупсысыр. Политик, 
журналист зэмылIэужьыгъуэхэри абы 
 тетхыхьырт. Пэжщ, журналхэм кIыхьу 
традзэ тхыгъэхэм Голливуд щытрах 
 фильмхэм я сценарийхэр уигу къагъэ-
кIыжырт - езыхэм яфIэфIыр я пшынэм 
кърагъэкIырт…

БлэкIа лIэщIыгъуэм и хыщI гъэхэм ду-
нейр ядернэ зауэм и мафIэ лыгъэм 
 тIэунейрэ хэхуэ пэтащ. БлыщI гъэхэм 
апхуэдэ шынагъуэр къагъэщэбащ жы-
жьэу плъэф, Iуэхур зэпэзышэчыф уна-
фэщIхэр къэралхэм зэраIам я фIыгъэ -
кIэ. Иджырей политикхэм, ди жагъуэ 
зэрыхъунщи, апхуэдэ ядэплъагъуркъым. 
УогъэщIагъуэ ещанэ дунейпсо зауэ къэ-
хъеинкIэ зэрыхъунум ахэр тыншу 
зэрытепсэлъыхьыр. Иджы КъухьэпIэм 
екIуу къыщалъытэ Iэщэм, зыхъумэ жы-
ным егъэщIылIа IэнатIэхэр цIыхубзхэм 
IэщIалъхьэныр. Ахэр пIалъэ кIэщI ды-
дэхэми, иджыблагъэ Инджылызым къы-
зэрыщыхъуам хуэдэу, уеблэмэ къэрал 
унафэщI щыхъуи щыIэщ. Псори зыр зым 
щелъыта, щепха зэманым ар шына-
гъуэщ. Апхуэдэ дыдэу цIыхухъу языны-
къуэхэри лэжьыгъэ яхуэхъуа политикэм 
хуэхейщ. Армыхъумэ, щхьэ щымыгъуа-
зэрэ ядернэ Iэщэр зэи япэу къызэримы-
гъэсэбэпынум теухуауэ Урысейр зытет 
стратегиер. Абы щыгъуэми, мызэ-мытIэу 
къигъэлъэгъуащ а хабзэм зэрыхуэпэ-
жыр. Урысейм жиIащ иджырей ядернэ 
зауэм зыри зэрыщытемыкIуэнур. Ап-
хуэдэу щыщыткIэ, абы а зауэр зэи къи-
гъэхъеинукъым. НэгъуэщI щытыкIэ итщ 
дунейпсо тепщэныгъэр IэщIэкIыным 
 тегузэвыхьу сыт щыгъуи къэгъуэгуры -
кIуэ США-р: Вашингтон хьэзырщ а те-
пщэныгъэр къызыхуигъэнэн папщIэ 
зэран къыхуэхъу псори Iуихыну. Абы 
иужь кIэ и унафэм щIигъэтынур яжьэ зэ-
техъухьахэр ара? АрщхьэкIэ, пэжу, ар 
езыри а мафIэ лыгъэм къелынукъым.

Хэт ди къэралым 
Украинэм къыщезауэр?

гъуным и IуэхукIэ» СССР-м и Со-
вет Нэхъыщхьэм и Президиу-
мым 1955 гъэм фокIадэм и 17-м 
къыдигъэкIа указым иужькIэщ. 
Абы зэрагъэкъуэншар ящхьэ-
щихри, хуитыныгъэ псори яIэу 
лъэхъуэщхэм зэуэ кърагъэкIы-
жащ Бандерэ и Iумэт мин 50-м 
щIигъу. Хрущёв сыт щыгъуи и 
жагъуэтэкъым зыгуэрхэм яхуэ-
упсэн. ФРГ-р къигъэIулэн му-
радкIэ, а мазэ дыдэм хуит ящIы-
жат эсэсовцу щытахэу мин 40 
хуэдиз. ФIэщ щIыгъуейт а псоми 
цIыху минхэр зэтраукIэу, къуа-
жэхэр ягъэсу ялэжьа хьэкIэ-
кхъуэкIагъэхэмкIэ «тобэ» къа-
хьыжауэ. Къинэ мы щIауэ, япэ-
рейхэр КъухьэпIэ Германием 
кIуэжат, ауэ Бандерэ и телъ хьэ-
хэр я лъахэм, нэгъуэщIу жы п-
Iэмэ, СССР-м къинат. ЗамыIэ-
жьэу абыхэм щIадзащ Совет 
властымрэ совет цIыхухэмрэ 
 лъагъумыхъуныгъэ хуаIэу щIэб-
лэщIэр къэгъэтэджыным теу -
хуа лэжьыгъэм. Уеблэмэ Iэщэ 
 къэ зыщтэу мэзхэм зы щы зы-
гъэпщкIухэм щIэрыщIэу яхы-
хьэжахэри къахэкIащ. Ауэ я нэ-
хъыбэм ущиякIуэ лэжьыгъэм 
зратащ: къагурыIуащ мыр зэ-
рынэхъ Iуэху щхьэпэр. Абыхэм 
щIалэгъуалэр къыхураджэрт по-
литикэ, жылагъуэ гъащIэм жы-
джэру хыхьэну, сыт хуэдэ Iэмал-
хэри къагъэсэбэпу къулыкъукIэ 
дэкIуеину, езыхэри абы хущIэ-
къурт. Американ, нэмыцэ IэщIа-
гъэлIхэм я къэхутэныгъэхэм 
 ятепщIыхьмэ, бандеровцхэу 
щы тахэмрэ абыхэм я унагъуэ-
хэм ящыщхэмрэ я Iыхьэ щанэм 
1970 гъэхэм я зэхуэдитIым ири-
хьэлIэу, нэгъуэщIу жыпIэмэ, зи 
гугъу тщIы указыр дунейм къы-
зэрытехьэрэ илъэс 20 дэкIа 
иужь, партым и район, къалэ ко-
митетхэу, обкомхэу, апхуэдэу 
гъэзэщIакIуэ комитетхэу Укра-
инэм и къухьэпIэ щIыналъэхэм 
щыIэхэм я унафэщIхэм яхы -
хьат. Куэдыр министерствэ, мы-
хьэнэшхуэ зиIэ нэгъуэщI Iуэху-
щIапIэхэм я Iэтащхьэ хъуат. 
Абы хэм ящыщу мащIэтэкъым 

къу лы къукIэ дэкIуеин комсомо-
лым къыщыщIэзыдзахэри. Зым 
адрейр, хэбгъэзыхьмэ, адрей-
хэр зэрыхузэфIэкIкIэ къыдри-
шейрт. Псалъэм и хьэтыркIэ, зи 
на ционалистыгъэр щIэзымыу-
фэф Шелест Пётр, зи гугъу 
тщIа зэманым Украинэм и Ком-
партым  и ЦК-м и япэ секретару 
щытам, ЦК-м и инструктору 
 къищтауэ щытащ псори дызы-
щыгъуазэ Кравчук Леонид, Бе-
ловеж мэ зым Ельцин Борисрэ 
Белоруссием и президент               
Шушкевич Станиславрэ я 
 гъусэу  СССР-р зы къутэжар. 
Нэхъы жьыр къы щIэ рыIэурэ, ар 
ЦК-м и етIуа нэ секретарь 
 къулыкъум нэскIэ дэкIуеят, 
иужькIэ Украинэм и президент 
хъуащ.

Дауи, къулыкъукIэ зи Iуэху 
 къимыкIахэри къызэрыгуэкIыу 
 къэнахэри мащIэтэкъым, ауэ, 
икIэм-икIэжым, псори зэкъуэ-
зыгъэувэр зыт: Совет влас-
тымрэ урысхэмрэ къатеплъэ 
зэры мыхъурт. А лъагъумыхъу-
ныгъэр зэ мыхъуми зэ къызэп-
хиудын  хуейт. 2014 гъэм Укра-
инэм  къы щыхъуахэми иужькIэ 
ще кIуэкIахэми белджылыуэ 
къа гъэ лъэгъуащ Бандерэ и 
жыIэм щIэ тахэм зэгуэр я лъахэ-
гъухэм ягу хэм щыхасауэ щыта 
жы лэхэм щIыгулъыфI зэра-
гъуэтар. Мыбдежми къалэн 
бза джэ  щигъэзэщIащ а лъыи-
фхэр зэгуэр хуит къэзыщIыжа 
Хрущёв Никитэ.

Иджы иужьу. Совет Союзым и 
Iэтащхьэу щытар апхуэдизу Ук-
раинэм щIахуэупсэм нэгъуэщI 
зы щхьэусыгъуи иIэт: и щхьэ-
гъусэ Кухарчук Нинэ Петровнэ 
КъухьэпIэ Украинэм и мыза-
къуэу, абы щыщ щIыналъэу 
 Польшэм къыхуэна Холлици -
нэм къыщалъхуат, ар и лъахэуи 
къилъытэрт. Абы къыхэкIыу и 
лIым а республикэм хуилэжь 
псори езым къыхуищIа тыгъэуи 
къилъытэрт.

Мис апхуэдэщ КъухьэпIэм и 
нэIэ тету зыкъэзыужьа украинэ 
нацистхэм я къежьэкIар.

Яжьэм  и  мэ
гурымыхьыр

КъыпхуащI  пщIэр  зэлъытар…
лъэщ тщIын папщIэ, Уэ, ныбжьэгъу 
Сталин, ди бийхэм я хьэгъэща-
гъэхэм быдэу яхуэсакъ, абыхэм я 
 мурад бзаджэхэр къызэпыуд!» 
ЖаIэжырт СССР-м и Iэтащхьэм зи 
Iэпэр хуэзышиифа цIыху абы фIэкIа 
а зэманым къэралым имысауэ. 
Барэсбий и образыр къыхэщу 
 ягъэувауэ щытащ «Наездник» худо-
жественэ фильмыр.

ГъэщIэгъуэнщ, ауэ Хьэмгъуокъум 
зыкIи къигъэсэбэпакъым апхуэдизу 
пасэу къыхуэкIуа и щIыхьыр: еджэн-
кIи, къулыкъу дэкIуеинкIи, нэ-
гъуэщIкIи, ауэ ди гъунэгъу Ставро- 
по льем щыщ икIи псоми фIыуэ 
тцIыху Горбачев Михаил и щIалэ-
гъуэу къигъэлъэгъуа лэжьэкIэм 
 дришеят: комбайнёрым (и адэм) и 
дэIэпыкъуэгъуу губгъуэм итам 1947 
гъэм къыхуагъэфэщащ Лэжьыгъэм 
и Бэракъ Плъыжь орденыр. Ар и 
 дамэу экзаменыншэу щIэтIысхьащ, 
ауэ жыжьэуи блэкIын зытемыгуш-
хуэну щыта Москва къэрал уни-
верситетым, партым хыхьащ, Совет 
Союзым и Iэтащхьэ хъуфауи щы-
тащ. Дауи, мыхъуфамэ, псом я деж-
кIэ нэхъыфIат…

Орден, медаль псори лъапIэт, ауэ, 
дауи, псом нэхъ ящхьэщыжыр 
 Ленин орденырт. Ар дыщIагъурт 
 лIыхъужьыцIэ зыфIащам ират 
 «Гъубжэрэ уадэрэ» дыщэ вагъуэм - 
хаIэтыкIхэм я нэхъ лъагапIэ нэхъ ин 
дыдэр къэзыгъэхурыщIахэм икIи 
 къалэжьырт лIыгъэкIи гуащIэкIи. 
Совет Союзым и ЛIыхъужь цIэр япэу 
къежьауэ щытащ икIи абы и езанэ 
номерыр лъагъэсат. Арктикэм «Че-
люскин» кхъухьым ису шынагъуэ 

щыхэхуахэр псэ зэпылъхьэпIэм иту 
къезыгъэлахэм яхэта Лапидевскэм, 
ауэ Хэку зауэшхуэм щIидзэным куэд 
имыIэжу ягъэува «Социалист Лэ-
жьыгъэм и ЛIыхъужь» цIэр япэу зы-
фIащар езы Сталин Иосифщ. Ар 
абы икIи хуэфащэт. ЛIыхъужьыцIэ 
зезыхьэхэм дэнэ щIыпIи нэ лейкIэ 
къыщеплъырт, фэтэр хэплъыхьа -
хэр иратырт, цIыхухэр зыгъэбампIэ 
чэзухэр зищIысыр ящIэртэкъым, 
 поликлиникэ хэхам къыщеIэзэрт. 
ЩIыналъэхэм ахэр щымащIэ дыдэт, 
орденхэмрэ медалхэмрэкIэ щагъэ-
пэжахэр щыкуэдми. Къанэ щIагъуэ 
щымыIэу депутатхэт. Аргудан къуа-
жэм Лениным и цIэр зезыхьэ и кол-
хозым и унафэщIу псэухукIэ лэжьа, 
Социалист Лэжьыгъэм и ЛIыхъужь 

цIэр 1960 гъэм зыхуагъэфэща Тэр-
чокъуэ Къамболэт хэхыныгъэхэу 
хыкIэ СССР-м и Совет Нэхъыщхьэм 
и депутату щытат. ЗэрыгурыIуэгъуэ-
щи, псоми я хъуэпсапIэт Дыщэ ва-
гъуэр. Мыпхуэдэхэм деж зэрыхъу-
щи, абы лъэIэсыным щIэбэнхэм 
 къахэкIырт хьэрэмыгъэ зезыхьэхэ-
ри. Ахэр иужькIэ къыщIэхуэрт.

Орденыр зэрагъэуврэ зыфIаща-
хэм ящыщу а цIэр къытрахыжащ 
цIыху 95-м. Абыхэм ящыщу плIым 
тIэунейрэ, зым щэнейрэ а цIэ лъа-
пIэр хуагъэфэщат. Щыр Тыркумэн 
ССР-м и Ташауз областым щыщ 
бжьэхуцгъэкIхэт, еплIанэр Украинэм 

и Винницэ областым щыIэ колхоз 
унафэщIт. НаIуэу зэрыщытщи, Со-
вет Союзым тIэунейрэ и ЛIыхъужь-
хэми яхуэдэу, Социалист Лэжьы-
гъэм тIэунейрэ и ЛIыхъужьхэми 
езыхэр щалъхуа щIыпIэхэм фэеплъ 
дахэхэр щыхуагъэувырт зэрыпсэууэ. 
АтIэ гуауэтэкъэ икIи напэтехтэкъэ 
апхуэдэ уи нэгу щIэкIыну? Апхуэдизу 
уи пщIэр яIэтауэ, бегъымбар пэ-
лъытэу укъабжауэ, дуней жэнэтыр 
лъэхъуэщкIэ пхъуэжыну? Мис аращ 
нэпсеягъэмрэ нэхъуеиншагъэмрэ 
узыхуишэр.

Социалист Лэжьыгъэм щэнейрэ и 
ЛIыхъужь академик Сахаров Андрей 
и гугъу пщIымэ, «ди къэралым и бий 
пропагандэ зэрыригъэкIуэкIым» 
къы хэкIыу СССР-м и Совет Нэхъыщ-
хьэм и Президиумым 1981 гъэм 
 дыгъэгъазэм и 7-м къыдигъэкIа 
Указым ипкъ иткIэ ар пагъэкIат ира-
та дамыгъэ, цIэ лъапIэ псоми. Зэ-
хъуэкIыныгъэхэм я зэманым Гор-
бачёв Михаил къыхилъхьат ахэр 
 иратыжыну. АрщхьэкIэ Сахаровым 
жиIащ Совет Союзым и лъэхъуэщ-
хэм ис политикэ тутнакъ псори хуит 
ямыщIыжауэ ахэр къызэрыIимы-
хыжынур. Апхуэдэу зэгуры мыIуэурэ, 
СССР-р къутэжри, къэнэжауэ щы-
тащ.

Социалист Лэжьыгъэм и ЛIы-
хъужь цIэр зыфIащахэм ящыщу 
яукIар Совет Союзым и Маршал 
 Берие Леврентий и закъуэщ.

МАХЪШОКЪУЭ  Мухьэмэд.

Гамзатовым
и щIыхькIэ

Езыхэм зыкъыхуамыгъазэу
Урысеймрэ Лэжьыгъэмрэ я ЛIыхъужь хэм я цIэр 2023 

гъэм щIышылэм 1-м къыщыщIэдзауэ зыфIащахэм 
мазэ къэс иратыну ахъшэр хуагъэув езыхэм зыкъы-
хуамыгъазэу. 

ЦIЭ нэхъ лъапIэ дыдэхэр зыфIащахэм - Урысейм и ЛIы-
хъужьхэмрэ Лэжьыгъэм и ЛIыхъужьхэмрэ - абы щыхьэт те-
хъуэ тхылъхэр къахьын хуейкъым мазэ къэс ят ахъшэр 
яIэрыхьэн папщIэ. Социальнэ фондым езым яхузэри-
гъэпэщынущ. 

Абы теухуа дэфтэрхэр Социальнэ фондым къыIэры-
хьэнущ а цIэр къыфIащыну зыгъэлъэгъуа органхэмрэ 
IуэхущIапIэхэмрэ къабгъэдэкIыу. Мазэ къэс иратыну 
 хуагъэува ахъшэм теухуа хъыбарыр ар зейхэм лэжьэгъуэ 
махуищым къриубыдэу Iэрагъэхьэнущ. Ахъшэр хуагъэув 
цIэр къыщыфIаща махуэм къыщегъэжьауэ.

Нэхъапэм ЛIыхъужьхэм мазэ къэс ират ахъшэр хуа-
гъэуву щытащ я лъэIу тхылъымрэ цIэ лъапIэр къызэры-
ратам щыхьэт техъуэ дэфтэрхэмрэ я лъабжьэу. ИджыкIэ 
апхуэдэ хабзэр къыщагъэсэбэпыр абы теухуауэ органи-
зацэхэм къабгъэдэкI тхылъхэр щхьэусыгъуэ гуэрхэмкIэ 
фондым къыIэрымыхьамэщ. 

Совет Союзымрэ Урысей Федерацэмрэ я лIыхъужьхэм, 
апхуэдэуи ЩIыхь орденым и нагъыщэ псори зыхуагъэфэ-
щахэм 2023 гъэм мазаем и 1-м щыщIэдзауэ иратыпхъэщ 
сом 83 496,41-рэ. Социалист Лэжьыгъэм и ЛIыхъужьхэмрэ 
Урысей Федерацэм Лэжьыгъэм и ЛIыхъужьхэмрэ, ап-
хуэдэуи Лэжьыгъэ ЩIыхьым и орденым  нагъыщэ псори 
зратахэм - сом 61566,28-рэ. 

ЛIыхъужьхэм езыхэр зыхуейр къыхах хъунущ - ахъшэу 
къыIахынрэ льготэхэр зыхуригъэгъэувынрэ. Социальнэ 
дэIэпыкъуныгъэ лIэужьыгъуэ нэхъ къащтар яхъуэж хъу-
нущ къэрал Iуэхутхьэбзэхэр порталымкIэ, - къет фондым          
и къудамэу КъБР-м щыIэм и пресс-IуэхущIапIэм.

УАРДЭ  Жантинэ.

Бэлэрыгъынукъым

Ухуэныгъэ

Прохладнэ къалэм къикIыу Iуащхьэмахуэ лъапэхуэкIуэ 
гъуэгум Бахъ сэн псым зэпрыкIыу телъ лъэмыжыр зэра-
гъэпэщыж.

ГЪУЭГУМРЭ лъэс зекIуапIэмрэ къызэрагъэувыхьыну бетон 
къэухьхэр, гъущI хъархэр кърашэлIащ. Мы зэманым ири-
хьэлIэу лъэс зекIуапIэм телъ асфальтыр зэрахъуэкIащ, жьы 
хъуа уэздыгъэхэр иджырей светодиоднэхэмкIэ яхъуэжащ, 
уэздыгъэ пкъохэм я лъащIэхэр ягъэбыдэри, ялэжащ, гъуэгу 
зэпрыкIыпIэхэм светофорыщIэхэр щагъэуващ.

«ГъуэгуфI шынагъуэншэхэр» къэрал проектым ипкъ иту 
ягъэзащIэ лэжьыгъэхэр къыхуагъэува пIалъэм тету, зыхуей 
хуэзэу кърахьэлIэ.

Махуэ дызыхуэкIуэхэм IэщIагъэлIхэм лъэмыж щхьэфэр 
трагъэкъэбзыкIынурэ, щIыпIэ къэчахэр зэщIашхэжынущ, ас-
фальтыр тралъхьэнущ, гъущI хъарым къыхэщIыкIа къэухьхэр 
ягъэувынущ, гъуэгу дамыгъэхэр тращIэнущ.

ШЭРЭДЖ Дисэ.

КъБР-м и Лъэпкъ къэрал библиотекэм, 
Мэлбахъуэ Тимборэ и цIэр зезыхьэм, по-
лицэмрэ щэнхабзэмрэ я лэжьакIуэхэм 
щрагъэкIуэкIащ къытщIэхъуэ щIэблэм-
кIэ щхьэпэ Iуэху. 

КЪБР-м щыIэ МВД-м полицэм и участко-
вэ уполномоченнэхэм я лэжьыгъэр къы-
зэгъэпэщынымрэ балигъ мыхъуахэм я 
IуэхухэмкIэ и къудамэм и унафэщI Чэрим 
Дахэнагъуэрэ КъБР-м ЩэнхабзэмкIэ и ми-
нистерствэм щэнхабзэ-зыгъэпсэхугъуэ лэ-
жьыгъэмкIэ и къудамэм и унафэщI Санэ 
Иннэрэ «Урысейм и сабийхэр-2022» зыфIа-
ща профилактикэ Iуэхум хыхьэу къызэра-
гъэпэщащ щIалэгъуалэр наркотикхэкIым 
демыгъэхьэхыным теухуа зэIущIэр. 

Налшык щызэхэта акцэм кърихьэлIат рес-
пуб ликэм и район псоми къикIа школа кIуэ хэр. 

Чэрим Дахэнагъуэ ныбжьыщIэхэм яху-
тепсэлъыхьащ акъылыр зыгъэутхъуэ пкъы-
гъуэхэм зэраныгъэу хэлъым, наркотик хэкI-
хэр зэзыхьэлIэхэр абы зыхуишэ гугъуехь-
хэм. Апхуэдэуи ягуригъэIуащ хуит ямыщI 

пкъыгъуэхэр изыгъэкIхэм жэуап зэрахьыр, 
зэпкърыхауэ къытеувыIащ бжыгъэ шына-
гъуэн шагъэм и хабзэхэм. НыбжьыщIэхэм 
къащIащ щIалэгъуалэр хуит ямыщI пкъы-
гъуэ хэр зэхьэлIэным хэшэнымкIэ щIэпхъа-
джащIэхэм къагъэсэбэп Iэмалхэр. 

ЗэIущIэм пащэу, библиотекэм техникэ ли-
тературэмкIэ и къудамэм и лэжьакIуэхэм 
ирагъэкIуэкIащ «Хьэрш жыжьэ икIи 
 гъунэгъу» Iуэхур. ШколакIуэхэм яхутепсэ-
лъыхьащ хьэрш дзэхэр зыхуэщIам, космо-
навтикэм и лъабжьэр зыгъэтIылъа Циоло-
ковский Константинрэ Королёв Сергейрэ я 
хэлъхьэныгъэм, дуней псом тыгъэ хуащIа 
«спутник» урыс псалъэмрэ ар япэу зэра-
утIыпщамрэ, хьэхэр хьэршым зэрагъэкIуам-
рэ иужькIэ хьэр шым цIыху зэрылъэтамрэ. 
Псом хуэ мыдэжу ныбжьыщIэхэм гъэщIэ-
гъуэн ящыхъуат «ЩIым и япэ IэрыщI спут-
ник», Гагарин Юрий зэрылъэтам теухуа ви-
деороликхэр.

ЗэIущIэм и кIэухыу сабийхэм Лъэпкъ му-
зейм зыщрагъэплъыхьащ. 

 ДЫГУЛЫБГЪУ Жантинэ. 

Адыгейм щэнхабзэмкIэ 
щIыхь зиIэ и лэжьакIуэ, 
Адыгэ Республикэм и Къэ-
рал саугъэтыр зыхуагъэ-
фэ ща, сурэтыщI-моде-
льер, дизайнер цIэрыIуэ 
СтIащ Юрэ адыгэ дунейм 
фIыгъуэ инкIэ иджыбла-
гъэ хуэупсащ.

АДЫГЭ бзылъхугъэм и 
фа щэщIэ телъыджэ абы 
утыку къыщрихьащ Къуэ-
кIыпIэ къэрал музейм и 
Кавказ-Ищхъэрэ къудамэу 
Мейкъуапэ дэтым. Дэрбзэр 
куэдым къащхьэщыкIыу, 
СтIащым и фащэхэм ще-
лэжькIэ нэхъыбэу гулъытэ 
зыхуищIыр нэкъэгъапцIэ 
цIуугъэнэхэракъым, атIэ 
гупсысэкIэ гъэнщIынырщ. 

Къэдабэ плъыжь фIы-
цIафэм къыхэщIыкIа бос-
тейр къызэрыгуэкIхэм зэра-
щымыщыр зэ IуплъэгъуэкIэ 
гурыIуэгъуэ мэхъу. Абы да-
мыгъэ зэмылIуэжьыгъуэхэр 
хэпхъауэ хэдыкIащ, уэркъ 
гуащэм хуадауэ гурыщхъуэ 
уагъэщI абы иIэ цы Iудэ лъа-
пIэм, пыIэ лъагэм.

СтIащым дыщепсалъэм 
мы бостейр идыну тезыгъэ-
гушхуахэм я гугъу къыт-
хуищIащ.

- Щомахуэ Татьянэрэ Пхы-
тIыкI Хьэутийрэ «Хатты в 
древних языках и культу-
рах» фIэщыгъэм щIэту 
илъэс зыбжанэ ипэ дунейм 
къытрагъэхьа тхылъым се-
джа иужькIэ, илъэс куэд 
щIауэ здыну сызыщIэ хъуэпс 
(илъэсиплI ипэкIэ зэ къез-
гъажьэри, щызгъэтыжат), 
бостейр зэрыздынур, абы 
иIэну теплъэр сэркIэ IупщI 
хъуащ. ИлъэситIым нэбла-
гъэкIэ селэжьауэ къыщIэ-
кIынщ. Мы бостейм дамы-
гъи 140-рэ тетщ. ФэрэкI узы-
фэм и хущхъуэ къэзы гъуэта 
адыгэ анэм и фэеплъу абы 
и Iэпэтхьэмпэхэм до хутыр-
хэм я дамыгъэ тетщ. 

Тхыдэ лIэщIыгъуэ зыб-
жанэ къыщызгъэлъэгъуащ 
бостейм. Абы фэм къыхэ-
щIы кIауэ иIэ Iудэнхэри 
адыгэ нагъыщэщ, ар дэф-
тэрхэм къыщызгъуэтыжащ. 

- Мы бостейм ущытеп сэ-
лъыхькIэ, уигу зэрыхэ хъуэр 
нэрылъагъущ, ар уи Iэда-

къэщIэкI нэхъыфIу къэп-
лъы тэрэ?

- Дауэ зэрыбжесIэнур, сэ 
си IэдакъэщIэкIхэр си бы-
ным хуэдэщ. Анэм и бын 
псори и зэхуэдэщ, сэри ахэр 
схузэхэдзынукъым. Ауэ, 
шэч хэмылъу, иджырейм 
къызэрымыкIуэу селIэлIащ.

КъуэкIыпIэ къэрал му-
зейм и Кавказ-Ищхъэрэ 
къу дамэу Мейкъуапэ дэтым 
СтIащым и IэдакъэщIэкIхэм 
я музеи абы и лъэщапIи 
хэтщ. Гъэлъэгъуэныгъэр 
къы  зэIуаха иужь, утыкум 
кърашащ фащэр зэкIупс 
адыгэ пщащэ, хъыджэбз 
цIыкIурэ щIалэ цIыкIурэ и 
гъусэу.

- ФэрэкIыр зыгъэхъужа 
бзылъхугъэм, зы сабийм 
деж кърихыурэ абыкIэ ад-
рейм еIэзэу, узыр игъэ-
хъужу, зэтригъэувыIэу щы-
тауэ аращ. ИтIанэ, адыгэр 
зэи зауэ-банэ хэкIакъым, 
цIыхухъухэр зауэ IэнатIэ Iут-
ти, бзылъхугъэм унагъуэм 
епха гугъуехь псори и пщэм 
къыдэхуэрт. Гугъуехь инхэр, 
хьэзаб куэд зылъэгъуа 
адыгэ бзылъхугъэм и фэ-
еплъщ мы гъэлъэгъуэны-
гъэр, - жеIэ СтIащым. - Бос-
тейр зда иужькIэ сепсэ-
лъащ Щомахуэ Татьянэрэ 
ПхытIыкI Хьэутийрэ. Япэра-

уэ, я тхылъым ит дамыгъэ-
хэр къызэрызгъэсэбэпар 
яжесIэну, итIанэ, фащэр ез-
гъэлъагъуу, къазэрыщы-
хъур къэсщIэну сыхуэпIа-
щIэрт. Арэзы техъуащ къы-
зэрызгъэсэбэпам. Бостейр 
ягу зэрырихьар, тхылъыр 
сэ бэп къызэрысхуэхъуам 
иригуфIэу къызжаIати, си 
гуапэ хъуащ, - къыддогуашэ 
СтIащыр. 

Мыдбежым къыжыIап-
хъэщ, СтIащ Юрэ къыща-
лъхуа махуэр Адыгэ фащэм 
и махуэу зэрагъэувауэ 
щытар (фо кIадэм и 28-р). 
Абы и фащэхэр укъы-
зэрыфэн, хьэгъуэлIыгъуэм 
узэ ры хэтын фэилъхьэгъуэ-
къым, атIэ тхыдэ щIэинщ. 
Юрэ и зэфIэкI инхэм я щы-
хьэтщ абы и Iэдакъэ щIэкI-
хэм я гъэ лъэгъуэныгъэ Тыр-
кум, Америкэм и Штат Зэ-
гуэтхэм, Германием, Израи-
лым, Иорданием, Сирием 
къэрэлыгъуэхэм, Ставро-
поль, Кисловодск, Красно-
дар, Псыхуабэ, Налшык, 
къа лэхэм, нэгъуэщI щIы-
пIэх э ми зэрыщекIуэкIар. 
Абы ида фэилъхьэгъуэхэр 
щIа гъыб залъэщ. Фащэм и 
къарумрэ мыхьэнэмрэ 
 тIу а щIэу щIегъэхуабжьэ 
СтIа щым.

- Псэм фIэфI Iуэху пщIэ-

мэ, Iэмал имыIэу къохъу лIэ-
нущ , итIанэ абы зэи утезэ-
шэ нукъым,- жеIэ ди псэлъэ-
гъум.

Ди щIэблэр фащэкIэ «зы-
хуэпэжахэм», фащэр зэры-
дахэр цIыхухэм я фIэщ зы-
щIыжахэм я пэрытщ СтIащ 
Юрэ. Ар фIэфIу лъэпкъ 
тхыдэм топсэлъыхь, абы 
езым хищIыкIымкIэ зимы-
гъэн щIу къыбдогуашэ. 
Илъэс 90-м щхьэдэха нэ-
хъыжьыфIым къиIуэтэжы-
ни щIэныгъэ ини иIэщ, ауэ 
псом хуэмыдэу удехьэх  
цIыхур фIыуэ зэрилъагъум. 
Нэхъыжь-нэхъыщIэкIэ зэхи-
гъэкIыркъым абы и псэ-
лъэгъу хэр, атIэ жиIэмрэ и 
Iэм ищIымрэ къызыгуры-
Iуэщ къилъыхъуэр. 

СтIащ Юрэ иджырей и Iэ-
рыкIымкIэ адыгэм зэры-
хуэуп сар фэилъхьэ гъуэ-
къым, атIэ фэеплъщ. Абы 
ду нейм иджыри зэ игу къи-
гъэкIыжащ адыгэ бзы лъ-
хугъэм и акъылыфIагъыр, 
IэпэIэсагъыр, щэны фIа-
гъыр, дахагъыр.

Ди нэхъыжьыфIым узын-
шагъэрэ дэрэжэгъуэрэ и 
бэу иджыри илъэс куэдкIэ 
лъэпкъым тхуэпсэуну, 
тхуэлэжьэну дохъуэхъу!

ЩОМАХУЭ Залинэ.

къэщIэкI нэхъыфIу къэп- уэ я тхылъым ит дамы

Къэбэрдей-Балъкъэрым и щIыналъэ къэс уэм 
зэрыхэуэ топхэмкIэ къызэгъэпэщауэ щыщыта зэ-
маныр куэдым ящIэж. Ахэр тетт жылагъуэхэм фIыуэ 
япэIэщIэ Iуащхьэ хэIэтыкIахэм. Къэрал IуэхущIапIэ 
хэхахэм епха топгъауэ бригадэхэр зыхуеину псомкIи 
къызэгъэпэщат, абы и фIыгъэкIэ губгъуэм илъ гъа-
вэри уэм щыхъума  хъурт. Апхуэдэ бригадэ нэхъ инхэм 
ящыщ зым и топыр Аушыджэр къуажэм хуэунэтIа 
Шэрэдж бжьэпэм щхьэщытащ. Абы ихъумэрт Шэрэдж 
щIыналъэр, Аруан  районым и ныкъуэ псор, Налшык и 
Iэхэлъахэхэм ит гъавэ, хадэхэкI щIапIэхэр.

КЪЭРАЛЫМ и лъэлъэжыгъуэм къэунэхуа IуэхущIэ-
кIэщIэхэм мэкъумэш предприятэхэмрэ уней хозяйст-
вэхэмрэ ирагъэувэлIащ, дауэ хъуми, я щхьэр япIыжын 
хуейуэ. Топгъауэ бригадэхэращи, зэман кIыхькIэ абыхэм 
я лэжьыгъэр къызэтрагъэувыIауэ екIуэкIащ, щIыналъэ-
хэм ахэр щIэрыщIэу къызэрызэрагъэпэщыжын мылъку 
зэрабгъэдэмылъым къыхэкIыу.

 Илъэс зыбжанэ ипэкIэ Урысейм къыщызэрагъэпэщащ 
уэм пэщIэтынымкIэ IуэхущIапIэ щхьэхуэ. Иджы зи гъавэр 
зыхъумэну хуейхэм а зы IэнатIэ зэщIэгъэуIуам зэгуры-
Iуэныгъэ иращIылIэн хуейт, кърагъэщIэну Iуэхутхьэбзэр 
зыхуэдэм, абы текIуэдэну ахъшэр зыхуэдизым теухуауэ. 
ЗэрыгурыIуэгъуэщи, апхуэдэ мылъку зыбгъэдэлъхэр но-
би мащIэщ. Аращи, гъэ къэс уэм хэщIыныгъэ инхэр 
мэкъу мэшыщIэхэм яриту йокIуэкI. 

Уэм зи гъавэр ихь мэкъумэш IуэхущIапIэхэр къэралым 
гу лъытэншэу къигъанэркъым: субсидиехэр къахуеу-
тIыпщ, жылапхъэхэр пщIэншэу нэхъыбэм яретыж. Ауэ 
щыхъукIэ, а жылапхъэхэр къызэрыгуэкIкъым - ди щIэны-
гъэлIхэм я иужьрей къэхутэныгъэхэм тету ягъэкIахэрщ. 

 Псалъэм папщIэ, илъэс блэкIахэм хьэрычэтыщIэ да-
пщэм хуаутIыпща псынщIэу зызыужь нартыху жылэхэр?! 
Дунейм и щытыкIэм и лейр зылъысахэм нартыху жылэ 
къызэрыгуэкI хасэкIэ, силосыпхъэ къытрахын фIэкIа, 
нартыхум зиужьыну гъэм лъэщIыхьэжынутэкъым. Уэ 
зыхэлъ пшэхэр щхьэщызыху топхэмкIэ дгъэзэжынщи, 
мы гъэм Къэбэрдей-Балъкъэрым Мэкъумэш хо зяйст-
вэмкIэ и министерствэм республикэ бюджетым къы-
хэкIыу сом мелуан 30 хухех а Iуэхум. Ар къыхуагъэ-
сэбэпынущ гъавэр уэм щыхъумэным: ди министерствэм 
зэгурыIуэныгъэ ирищIылIащ Кавказ Ищхъэрэм и дзэ 
 къулыкъум. Абы ипкъ иткIэ дяпэкIэ ахэр пэщIэтынущ ме-
теорологие, геофизикэ къэхъукъащIэхэм.

ЛЪОСТЭН Музэ.

Псэужамэ, мэлыжьыхьым 
и 10-м и ныбжьыр илъэс 65-
рэ ирикъунут республикэ ра-
диом и унафэщIу щыта, 
 КъБР-м щIыхь зиIэ и журна-
лист Гъурф (Къуэ дзокъуэ) 
Беллэ Владимир и пхъур.

1983 ГЪЭМ радиожурналист  
IэщIагъэр къыхиха иужь, абы 
редакторым и деж къы щы-
щIидзэри, «Къэбэрдей-Балъ-
къэр ВТК» ГКУ-м и унафэщIым 
и къуэдзэм нэс дэлъ гъуэгур 
икIуащ. И лэжьэгъухэм я мы-
закъуэу, радиом едаIуэхэм, и 
зэфIэкIым дихьэххэм абы 
пщIэшхуэ хуащIырт икIи ар 
фIыуэ ялъагъурт. Беллэ нэ-
мыс, хабзэ зыхэлъ цIыхут. Ар 
щIэныгъэшхуэ зыбгъэдэлът, 
хьэлэлт икIи цIыхухэм сыт щы-
гъуи ягурыIуэфырт, жэуап-
лыныгъэшхуэ хэлъу, и IэщIа-
гъэм куууэ хищIыкIыу и лэ-
жьыгъэм бгъэдэтт. Радиом 
щы лажьэ куэдым я дежкIэ ар 
егъэджакIуэт икIи ныб  жьэ гъу т . 

Беллэ нэхъыфIу зыцIыхури, 
абы ехьэлIа гукъэкIыжхэр зи 
гум щызыгъафIэри илъэс 
куэдкIэ абы и ныбжьэгъуахэу 
Урысей радиом и Къэбэрдей-
Балъкъэр къудамэм и уна-
фэщI, КъБР-м щэнхабзэмкIэ 
щIыхь зиIэ и лэжьакIуэ Мэрем-
къул Ларисэрэ Къэбэрдей- 
Балъкъэр радиом и унафэщI, 
КъБР-м гъуазджэхэмкIэ 
щIыхь  зиIэ и лэжьакIуэ Теу-
вэжыкъуэ Марианнэрэщ. 
Аращ ахэр псэлъэгъу щIэт-
щIар.

Мэремкъул Ларисэ: - Ради-
ом дыщызэрыцIыхуащ. Сы-
къы щыувам щыгъуэ, занщIэу 
гу лъыстат хъыджэбз гъэщIэ-
гъуэн цIыкIум. ЕкIуу хуэпауэ 
дахащэт. ЗанщIэуи зэ ныб-
жьэгъу дыхъуащ. Сабий-щIа-
лэгъуалэ нэтынхэр зыгъэ-
хьэзырхэр зыуэ, литдрамэр 
нэгъуэщIу, жылагъуэ-полити-
кэр щхьэхуэу щытти, зы пэш 
зыщIэдгъэзэгъэну гугъут. 
АрщхьэкIэ, сыт хуэдэу тщIы-
ми, къамыгъэсэбэпу зы пэш 
цIыкIу къэдгъуэтри, Гулиев 
Мэжид и фIыгъэкIэ, абы зэ-
гъусэу дыщIэтIысхьауэ щы-
тащ. Йоуэри, дзэ къулыкъум 
къыхокIыжри, Марианнэ и 
унагъуэри къокIуэж. 

Теувэжыкъуэ Марианнэ: - 
Ларисэрэ сэрэ дызэшыпхъущ-
тIэ. Ар слъагъуну радиом сы-
къыщIыхьауэщ Беллэ япэу 
сыщыIущIар. Сыщылэжьэн 
къэслъыхъуэрт, ауэ радиор  
сызыхуейхэм яхэттэкъым. 
АрщхьэкIэ зэрыхъун хуейм 
хуэдэу хъуащ.

М. Л.: - Беллэ сэрэ ды зыщIэс 
пэшым ещанэ щIэхуэнутэ-
къым. Аргуэрым дыулъэпхъа-
щэу щIэддзэри, зэрахьагъа-
щIэу зы пэш яфIэдубыдащ. 
Мэжид деж сыщIохьэри, зы-
гуэру къегъэзэгъын хуейтэ-
къэ, жызоIэ: «Упсэуарэт, Мэ-
жид Саматович, уэр нэмыщIа-
мэ игъащIэкIэ а пэшыр къыт-
лъысынутэкъым». «Хъунщ, 
хъунщ»-м къыфIимыгъэкIыу 
сы къыщIэкIыжат, цIыхуфIы-
щэт, дыхуэарэзыщ.  

Т. М.: - ЛэжьапIэ сыкъэзы-
щтар икъукIэ цIыху гуапэ Ма-
китов Чэмалщ. Беллэ му-
зыкальнэ редактору, Ларисэ 
литдрамэм щыIэу, сэ сабий 
нэтынхэр сысейуэ дызэдэ-
лэжьащ тIэкIурэ. ИтIанэ, ди 
зэманхэр зэкIэлъыкIуэрти, зэ-
пыдгъэхьэри, зы сыхьэт эфир 
тщIащ, япэщIыкIэ «Второй ка-
нал» и цIэу, итIанэ «Вместе» 
зыфIэтщыжар. 

М. Л.: - Беллэ пщIыхьэпIэ 
гъэщIэгъуэнхэр илъагъурт. Зы 

махуэ гуэрым: «Ди каналым 
«Вместе» фIэтщауэ се-
пщIыхьащ» абы щыжиIэм, 
зэт хъуэкIыну ди мыгугъэххауэ 
тхъуэжат. ИлъэсипщIкIэ ед-
гъэкIуэкIащ ар, итIанэ дэ 
езым зэхуэтщIыжащ.

ПщIэжрэ, Марианнэ, Илъэ-
сыщIэ эфиру зы цIыху къы-
щымыкIуар? Сэ эфирым 
ситщ, Беллэрэ Марианнэрэ 
къы  щIохьэ-щIокIыж. ЖызоIэ: 
«Зыри нэтыным къэкIуакъы-
ми, ди ныбжьэгъухэм сызэ-
хэфхмэ, микрофоныр хуитщ». 
ДакъикъипщI дэкIатэкъым 
Балъкъэр Юрэ, Теувэжыкъуэ 
Владимир, Сэралъп Алик 
сымэ къыщысам. Нэтын те-
лъыджэ хъуат.

Т. М.: - Каналыр щедгъэ-
жьам псоми ягу къытщIэгъурт 
икIи тхузэфIэкIыну я фIэщ 
 хъуртэкъым. «Тхьэмахуэ къэс 
зы сыхьэт псокIэ эфир занщIэу 
нэтын евгъэкIуэкIынуи?! 
 Хъунщ зэ е тIэу, ауэ нэхъыбэм 
фыхурикъунукъым» жаIэрт. 
Узыпэмылъэщын хуэдэтэ-
къым ар икIи къыдэхьэлъэкIа-
къым. Уи фIэщ хъунтэкъым 
абы къарууэ къытхилъхьэр, 
гухэхъуэгъуэу къыпкъры кIыр. 
Сыт хуэдиз цIыху щы зэ-
рыцIыхуа, зэныбжьэгъу ири-
хъуа а нэтыным? Уи гум фIэфI 
Iуэху убгъэдэтмэ, цIыхум 
гунэс ящыхъу къомыгъэщIын-
кIэ Iэмал иIэкъым. 

М. Л.: - Ди лэжьапIэр гупы-
фIу дызэхэтт, ауэ зыгуэр къы-
щемыкIуэкI щыIэ?! Мис а зы-
гуэрыр зэи зыхэтщIакъым, ап-
хуэдизкIэ дызэхурикъужырти, 
дэ езым ди дуней диIэжти, нэ-
гъуэщI гуэри дыхуэныкъуэтэ-
къым. Ди гупым хуэдэ зэху-
щытыкIэ сэ зэи срихьэлIа-
къым. Зэшыпхъухэр зэрызэху-
щы мытыфынкIэ хъунум 
хуэ  дизу гуапэу дызэбгъэдэ-
тащ. Щэхуи зэгурымыIуи зэи 
диIакъым. 

ДызыщIэхуэ нэгъуэщI зы 
пэш дыкIуэн хуей мэхъури, ар-
гуэрыр зыхуей худогъазэ, унэ-
лъащIэ дахэ къыдощэху. Ди 
зэныбжьэгъугъэр зыми зэре-
мыщхьым и зы нэщэнэт ди 
стIолхэр зэрыдгъэувари. Ма-
туевым къытхуигупсысат ар. 
Ди стIолхэр хъурейуэ къегъэу-
вэкIат, зыр адрейм и нэгум зэ-
пымыууэ диплъэн хуэдэу, и 
кум удз гъэгъа идгъэувэу вазэ 
дахэ итт. Бжэ зыхэлъам и деж 
къэна дапхъэм бдзэжьей 
цIыкIу хэр хэсу аквариум тетт. 
КъуэгъэнапIэм дэт машинэм-
кIэ нэтыныр тездзэрти, щхьэ-
къэIэт щызимыIэ бэрэжьей 
махуэм зыри къызбгъэдамы-
гъэхьэу Марианнэрэ Беллэрэ 

сахъумэрт. 
Т. М.: - Бдзэжьей цIыкIухэр 

щылIар пщIэжрэ, Ларэ, сэ си 
зыгъэпсэхугъуэу сыдэсу. Си 
гур имыгъэузын щхьэкIэ ахэр 
псынщIэу Iуихат Беллэ. Зыр 
адрейм дызэрыхуэсакъым и 
зы щапхъэт ар. Абы нэхъ Iей 
къытщымыщIыным ущIэ-
хъуэпс хъунут… 

Хэхыныгъэхэр екIуэкIынут, 
абы ехьэлIа нэтынхэр сэрат 
зыщIынури, и зыгъэпсэхугъуэ 
къэсар блимыгъэкIыу Беллэ 
отпуск кIуащ. И узыншагъэм 
кIэлъигъэплъу хуежьащ, и 
 лъатэм ирагъэжэхри къащIащ 
и уз шынагъуэр… 

Сымаджэ хъуа иужь зэ 
къыдэсшыжат, цIыхухэми уа-
хэтынщ, нэхъыфIи ухъунщ 
жысIэри. И кабинетыр хузэ-
лъыIутхщ, удз гъэгъахэр ху-
щIэдгъэувэри къедгъэблэгъэ-
жат. «Сыту фIыуэ сыкъы-
дэпшыжа», - жиIэрт езыми, 
цIыхухэри хуабжьу щыгу-
фIыкIат. И узыншагъэм зэры-
зыкъигъэзэнур хьэкъыу си 
фIэщ хъурт, сыту жыпIэмэ 
Беллэ зыгуэр зытезыгъакIуэ-
хэм ящыщтэкъым. Арщ хьэ-
кIэ… Сызэригугъауэ къыщIэ-
кIакъым, куэдрэ лэжьэжыфа-
къым ди Беллэ. 

НтIэ, апхуэдиз илъэс дызэ-
рызэныбжьэгъуам зым ад-
рейм и жагъуэ хъун псалъэ зэ-
жетIакъым. Хъунщ дэ, Ларэ 
сэрэ зы пщIантIэ дыкъыщы-
хъуащ, ауэ Беллэ… Ап-
хуэдизкIэ  ныбжьэгъу IыгъыкIэ 
ищIэрт абы. 

М. Л.: - ПщIэжрэ, Беллэ къы-
щалъхуа махуэу дыкIуауэ 
(илъэс къэси дыкIуэртэкъэ?!) 
дыщысти «За некровное родс-
т во» жиIэри хъуэхъу иIэтат. Ди 
закъуэтэкъым, ди щхьэ гъу-
сэхэри зэныбжьэгъут, уна-
гъуэкIэ дызэкIэлъыкIуэрт. Ды-
зэрыIыгъыфынуи къыщIэ-
кIын тэкъым цIыхухъухэм да-
къыгурымыIуэу щытамэ. 
Зэ гъусэу дылажьэрт, зэгъусэу 
зыдгъэпсэхурт. 

Т. М.: - Беллэ зэрыIэпсыгъуэ-
лъэпсыгъуэ цIыкIум емы-
лъытауэ, и псэм къаруушхуэ 
хэлът. И узыр къыщищIами, 
езым дэ дытригъэурт, псори 
тэмэм хъуну жиIэу. Къы-
дэшхыдэрт, пщэдджыжьышхэ 
фщIыркъым, жиIэрти. Къы-
дэлъэIурт псы дефэну, абы 
Iэпкълъэпкъыр зэрыхуэны-
къуэр дигу къигъэкIыж зэ пыт т. 
Абы теухуауэ зыгуэр, гъэщIэ-
гъуэныщэу бжесIэжыни, За-
линэ. Беллэ дунейм ехыжа 
иужь, пщIыхьэпIэу солъагъу: 
«Марианнэ псы хуейщ, мыр 
Марианнэ ейщ», - жиIэу. Ма-

хуэ бжыгъэ докIри Беллэ и 
хьэпшыпхэр къащтэжыну и 
щхьэгъусэмрэ и къуэмрэ къо-
кIуэ радиом. И щхьэгъусэр 
 хуейт унэлъащIэу пэшым щIэ-
тыр къытхущIанэну. Щахуэд-
мыдэм, и щIалэ Анзор: «АтIэ, 
псы зэрыт кулерыр къэс-
щтэжынукъым», - жеIэри си 
лэжьапIэ пэшым къыщIи-
хьащ, нобэми сиIэщ ар. 

М. Л.: - Пщэдджыжь къэс 
кофе тхуигъавэрти дефэрт. А 
хьэ лыр зэхинакъым езыр ефэ 
щымыхъужми. Тхуигъавэрт, 
езым къезэгъын, дэри тшхы 
хъун гуэр къыкъуихырти ды-
щыст. АпхуэдизкIэ и шхынкIи 
и дуней тетыкIэкIи зыкIэ-
лъыплъыжырт, зыхуэсакъы-
жырти, зы дакъикъэ ди гугъа-
къым узым пэмылъэщыну. 

Т. М.: - Музыкантхэм езым 
ящыщ зыуэ къалъытэрт, сыту 
жыпIэмэ пианинэм Iэзэу еуэрт 
ар, музыкэ училищэм а Iэмэп-
сымэм щыхуеджауэ. 

М. Л.: - Белли Марианни ма-
къамэм хуэтхьэкIумафIэт. 
Кон церт дыкIуамэ, сэ сигу 
ирихьмэ ирохь, ауэ мы тIур 
зэплъыжамэ, зэдаIуэм зы мы-
хъун гуэр халъэгъуауэ арат. 
Дэ дызыхэт Iуэхур, журналис-
тикэм и закъуэкъым жы хуэс-
Iэр, макъамэр, щэнхабзэр, ли-
тературэр, гъуазджэр – абы-
хэм нэхърэ нэхъыфIрэ  нэхъ 
дахэрэ дунейм теткъым. 
Къыт кIэлъыкIуэхэри абыхэм 
ирилажьэхэрати, псэ къуле-
игъэ уэру къытхуахьырт. 

Т. М.: - Беллэншэу упсэуныр 
хьэ лъэщ икIи абы егъэлеяуэ 
ды хуэ ныкъуэщ. Илъэсийм 
нэб  лэгъащ дунейм зэре хыж-
ри, зы махуи дэкIа къыщIэ-
кIынкъым ар дигу къэмыкIы-
жу, уеблэмэ тщыгъупщэххэу 
къы щIэкIынукъым. 

М. Л.: - Щыдимыгъусэж япэ 
илъэсым Сэралъп Мадинэ и 
унэм щытщIат Беллэ и фэ-
еплъ пшыхь, Кавказ Ищхъэ-
рэм ГъуазджэхэмкIэ и инсти-
тутым и хорыр хэту. ИкъукIэ 
гугъут а махуэр ди дежкIэ, зы-
ми псалъэ едмыту дэ езым 
едгъэ кIуэкIат, экраным къи-
гъэлъагъуэ теплъэгъуэхэм зи 
гугъу тщIыр наIуэу къызэхуэ-
сахэм я нэгу къыщIагъэувэу. 
Абы лъандэрэ хабзэ тщIауэ, 
илъэс къэс Беллэ и фэеплъу 
концерт къызыдогъэпэщ. 
Пиа нинэ еуэхэр нэхъыбэу, ауэ 
нэгъуэщI Iэмэп сымэхэр зи 
Iэпэгъухэри хэту зэхьэзэхуэ 
ирагъэкIуэкIри, абы нэхъыфIу 
къыщалъытахэм я зэхуэ зы-
щIыж пшыхь зэхешэ Налшык 
дэт Музыкэ школ  №2-м (и уна-
фэщIыр Уэсмэн Марианнэщ). 
Абыхэм ящыщ зым, къызэ-
гъэпэщакIуэхэм ягъэ нэIуам, 
ахъшэ саугъэт идот Мариан-
нэрэ сэрэ. Къыткъуэувэну 
 хуейхэр мащIэкъым, ауэ дэ 
езым ар Беллэ и псэ цIыкIум 
папщIэ тщIымэ нэхъ къыдо-
щтэ. Мы гъэм, ди жагъуэ 
зэрыхъунщи, мэ лыжьыхьым и 
10 дыдэм техуа къым концер-
тыр, ауэ куэд дэмыкIыу 
екIуэкIынущ. 

Т. М.: - Быдэу си фIэщ мэхъу 
а Iуэхур езы Беллэ гунэс зэры-
щыхъунутэр. Гугъущ къып-
щIымыгъуж цIыхур, ныб-
жьэгъу нэсыр уигу къэб-
гъэкIыжыну, ауэ а пшыхьыр 
екIуэкIыху псэ псэхугъуэ гуэр 
Ларэ сэрэ зыхыдощIэ. Беллэ 
къигъэна лъэужь дахэр зэ-
рытщымы гъупщэращ абы 
хуэт щIэжэфыр.

 
Зытхыжар

ИСТЭПАН Залинэщ. 

Фэеплъ

гъэ мэ Iэмал имыIэу къохъулIэуы

Мэкъумэш

Гъэлъэгъуэныгъэ


